Дәріс 1-2.  Музейтану ғылымындағы инновациялардың қалыптасу кезеңдері. 
Музей ісінің инновациялану үдерісі ХХ ғ 2-ші жартысында қалыптасқан. Осы уақыт аралығында музейтану ісінде музейді ғылыми мекеме ретінде сақтау, қоғам мен қоршаған ортаның дамуында музейдің ықпал ету деңгейі сияқты актуалды сұрақтар талқыланды. Соңғы жылдардағы музейтану ғылымы элитарлық белгілерден арылуда, ал музейлер алдыңғы ғасырлардың классикалық концепцияларынан алыстай отырып, музей материалдарын ұсынуда жаңа әдістерді іздей бастады, мәдени-ілімдік қызметте дәстүрлі емес  бағдарламалар әзірледі, арнайы музей құрылымдарын жасай бастады және  ос саладағы қызметкерлерді мәдени-ілімдік жұмыстарға үйрете басталы.   
Музейтану әлеуметтік және саяси проблемаларға бет алды, ал жаңа музей концепцияларының авторлары музейден қоғаммен араласудағы жаңа әдісті көрді.   «Заманауи музейлер өзінің дамуында барлық амалдарды қолдануға тырысқан музейлерді  бірдейлестіру, консервациялау және ағартушылық сияқты дәстүрлі функциялардан шығу керек. Сонымен қатар қоршаған ортаға интеграциялануда және қоғамның өміріне белсенді қатысуға мүмкіндік беретін кең ауқымды бағдарламаларды әзірлеуге өту керек».                                                                             
Мәдени-ілімдік орталықтар. ХХ ғ. соңында музей ісінде төңкеріс жасаған мәдени орталықтар кең қанат жайды. Мұндай орталықтардың концепциялары және экспозициялары ерекше орын алды, алайда негізгі назар білімнің оңаша облыстарына, ғылыми пәндерге және өнер әлеміне аударылды. Осындай орталықтардың негізгі мақсаты - мәдени бытыраңқылықты жеңу, әлеуметтік топтармен адамдарды өзара жақындату. Олардың қатарынан Жорж Помпиду атындағы Ұлттық өнер және мәдениет орталығының тәжірибесін атауға болады.                                                                                                                                                                                                              
Мамандандырылған музейлер. Жаңа үрдістердің біріне мамандандырылған музейлердің пайда болғанын жатқызуға болады. Олар балалар және мүмкіндігі шектеулі адамдарға және арнайы аудиторияларға арналған. Дәстүрлі музей әдетте пәндердің жиынтығынан құрылады, алайда мамандандырылған музейлер басқа мотивпен пайда болады, Мұның педагогикалық себебі балаларға қоршаған ортаны тануға көмектесу немесе көпшіліктің себебі қоғамды ортақ белгілі бір мәселелерге назар аударту. Балалар музейінде экспозициялық және білім беру жұмыстары балалардың жас ерекшеліктеріне қарап жүргізіліп, балаларды оқытуда ойын  және шығармашылық жұмыстар арқылы әлемді тануда музей педагогикасында даярланған әдістерді пайдаланады.  Мысалы: Холондағы Израильдің балалар музейі.   2004 ж мүмкіндігі шектеулі адамдарға арналған көшіп қону көрмелердің жаңа типі пайда болды. Мысалы: Холонда музейінде (Израиль) «Тұңғиықтағы диалог» атты көрме көзі көрмейтін адамдардың әлемімен танысуға мүмкіндік берді. Көрмеге келушілер қолдарына таяқ ұстап, қараңғыда соқыр жолсеріктің дауысынын артынан жүрді, жапырақтың сылдырлағанын, су иісін, иіс арқылы көкеністерді танып білуді үйренді. Көрме павильоны бірнеше залдан тұрды. Осындай көрмелер сонымен қатар құлағы естімейтін адамдардын әлемімен танысуға арнап жасалынды.                                                                                        
Экомузейлер. Заманауи үрдістің бірі - тарихи ортаны сақтау, архитектуралық ескерткіштерді, ансамбльдерді, тарихи-мәдени ортаны сақтау, тарихи реконструкция арқылы материалдық және рухани мәдениетті үйлесімді түрде көрсету. Дәстүрлі музейді демократияландырудағы бұл тенденция музей мекемесінің жаңа типінің пайда болуына әкелді, ол «экомузей» деп аталды. Экомузейлер ауқымды шығармашылық қызметпен ерекшеленеді. Экомузейлер мәдениет пен тарихи ескерткіштерді таныстыратын білімді таратумен ғана емес, сонымен қатар адам және оның қоршаған ортасымен байланысын дамытумен айналысады. Экомузейдің басты ерекшелігі, ол белгілі бір аймақтың тұрғындары және жергілікті билік басқару мекемелерінің арқасында құрылады, қолданылады және пайдаланылады. Жергілікті көнекөз тұрғындар музейге бағалы заттар береді, қызметкерлерге сол зат туралы мағлұмат береді, экспозицияны кұрастыруда және реставрациялауда белсенді қатысады. Мысалы: Тольятидегі  «Наследие» атты қалалық музей кешені.                                                                                                                                                                                                                                                            
Интеграцияланған музейлер. Латын Америкасында адамның қоршаған табиғат пен әлеуметтік ортаны тануға бағытталған мәдени мұраны сақтау мен зерттеумен ғана емес, сонымен қатар даму мәселелеріменде айналысатын интеграцияланған музейдің концепциясы қалыптасты, мысалы Венесуэладағы Беркисимето музейі. Интеграцяланған музейдің концепциясының басты идеясы халықты мәдени ортамен байланысқа түсіру жолында қоғамның сана сезімінің дамуына ықпал ету. Интеграциялану жолына түскен музейлер әлеммен бірге өзгеруде. Музей ісінің даму перспективасын қарастыруда инновациялық әдісті игеру керек. Көрермендермен жаңа жұмыс формасы аймақтарда мәдени іс-шаралардың дамуына себебін тигізеді. Өткен ғасырлардың 90 жылдары әлем музейлерінда қиын кезең болды. Ақша қорының жетіспеуі, шіркеулерге мәдени мұралардың қайтарылуы, осының бәрі олардың жұмысын қиындатты. Қаржыландырудың жетіспеуі - музейдің басты проблемасы емес. Жоғарғы деңгейде музей ісін ұйымдастыратын мамандардың жоқтығы қауіп төндірді.    «Қолмен ұстауға болмайды» - кеңестік ұғым музей табличкасының классикасы, музей ісінің антибренді. Бүкіл әлемде қолмен ұстауға рұқсат берілген, өйткені тарих пен мәдениетті қолмен ұстау жемісті болып келеді. Мысалы, тарихты қолмен ұстауға шақыратындарға, музей ісіне жаңа идеяларды еңгізушілерге РФ мәдениет министрлігі және В.Потаниннің қайрымдылық қоры жаңа және әркелкі бағдарламаларды еңгізуде грант бөлген. Мысалы: «История со вкусом» немесе «Музей-территория равных: от стиляг до эмо» (Сургут) атты  жоба-бағдарлама. Музей өмірі қиын болғанымен жаңашыл идея арқасында қызықты болып келеді. Ал осындай идеяларды жақтауда көпжылдық конкурстар, фестивальдар өткізуді ұйымдастыру ісі музейтанушының бейнесін өзгертеді. Қазіргі таңда бәсекеге қабілетті маман болуға ұмтылған музейтанушыға мәдени кеңістік шекарасын ұлғайту керек. Мысалы: мүмкіндігі шектеулі балаларға арналған бағдарламалар, соқырларға және сал ауруына шалдыққандарға арналған бағдарламалардың жүзеге асуының музей коммуникациясында маңызы зор. Ғаламтор жүйесі музейлерге жаңа жұмыстармен айналысуға мүмкіндік береді, сайт түріндегі Интернет-медиалар ашудың музей әлемі кеңістігін кеңейтуде, музейлердің өз қорындағы құндылықтарын ақпараттандыру ісінде маңызы зор. Заманауй музей өткенді сақтаушы емес - осы шақтағы идеяларды жаратушы. Қазіргі таңда музей өз саясатында 3D, 5D технологиясын еңгізуде. Бұл формат ойын-сауықтыру қызметті атқармайды, музейде ол жаңа, бағалы мазмұнға ие, зерттеу нысанына айналады.  3D, 5D технологиясының музей ісіндегі қолданыс аясы өте кең, музей ішілік кинотеатр, интерактивті парта, интерактивті тақтв, интерактивті кітап, электронды каталог, интернет-медиа, электронды экспозиция, электронды терминал, ашық электронды экспозиция, видео-аудио ролик, т.б., ал күрделі түрлерін қолданысқа енгізу арқылы, музей мазмұнына сәйкес келетін ғылыми-танымдық, ағартушылық ақпараттарды тарату арқылы келушілердің танымдық көкжиегі кеңейеді. Әрі бұл музейлік ақпаратты жеткізудің қазіргі таңда оңтайлы, әрі тиімді жолы. 
«Севостопль қаласын Қахармандықпен қорғау және азаттау» атты Ресейдің Ұлттық музейінде 2005 жылдан бастап кеңістік ақпараттау жүйесі іске асуда, оның көмегімен келушілер экскурсия текстін таңдай алады: экспозициялық залдарда 2 тілде - украин және орыс, ал көрермендер залында 4 тілде - украин, орыс, ағылшын немесе неміс тілінде. Аудиотерминалдарды іске қосу келушілердің аз кезінде қолайлы. Келушілерді қабылдауда және қызмет көрсету формасын жақсарту мақсатында музей панорамаларында көрермендердін санын бақылайтын да аудио-жүйе енгізілген. Аудиогидтер мен аудиотерминалдардың жұмысымен келушілер панорамалардың мазмұнына экскурсия жасай алады.                                                                                                                                                                                                                     
Сұрақтар:

Жаңа музейлер бағыттары мен түрлерінің озық тәжірибесін қалыптастырған музейлер.

Интеграцияланған музейлер жасаудың қоғам  үшін тиімділігі.

Экомузейлер концепциясын дамытудағы жаңа көзқарастар

Дәріс 3-4.  Музей ісін басқарудағы инновациялық қатынастар: музей менеджменті, маркетингі саласындағы өзгерістер.

Музейлік қызмет көрсету: дамудың басты үрдісі. 

Музей тарихи мәдени және табиғат ескерткіштерін, архитектуралық ескерткіштер, археологиялық қазба жұмыстары нәтижелері мен этнографиялық мұраларды зерттеуді қарастыратынын, ғылыми зерттеумен айналысатын мекеме және мәдени-танымдық туризммен міндетті түрде қарым-қатынаста дамитын мекеме екендігі белгілі. Бұл ретте басқа да, яғни көңіл көтеретін экскурсиялық бағдарламалардың бар екені көп жағдайда еске алынбайды. Музей саласындағы соңғы зерттеулер бойынша еуропалық туризм өнеркәсіптерінде, көбінесе қала экскурсиясы аясында жүргізілетін көңіл көтеретін экскурсиялар басты рөлде тұрады. Итальяндық зерттеушілер басты назар аударарлық Еуропаның бес мемлекетінде Италия, Франция, Испания, Ұлыбритания және Германияда келушілердің резиденттер мен бейрезиденттер екендігіне статистикалық сараптама жасады. Барлық сараптамалар билеттерді есепке алу негізінде жүргізілді. Бұл статистиканы абсолютті деп айтуға екі себеп бар: біріншіден, зерттеу кезінде әртүрлі календарлық кезеңдер салыстырылып қаралған; екіншіден, Британ музейі, Римдік форум, Ватикандағы Ұлы Петрдің шіркеуі, Кельн шіркеуі немесе Париждік Нотр-Дам сияқты кіру билеттері қарастырылмағандықтан зерттеу нәтижесінде бұлар есептелмей, ірі-ірі шіркеулер мен музейлердегі келушілердің нақты санын анықтау өте қиынға соққан. Бірақ та еуропалық зерттеушілердің мұндай сараптаулары музей аудиториясын анықтауда қызықты мәліметтер береді.  Бұл сараптамалар нәтижесінде жиналған барлық мәліметтерді біріктіргенде,  бастапқы 10 орынды 5 саябақ, 5 музей және архитектуралық ескерткіштер алған.  Келушілердің  алғашқы рейтингінде  10 орыннан 6 орынды иеленген Франция (Диснейленд, Эйфель мұнарасы, Лувр, «Жорд Помпиду» орталығы, «Ғылым қаласы» және «Футуроскоп» саябағы) болған. Қала экскурсиясының оңтайлы тәжірибе мен нітиже беруіне француздардың қонақжайлылығы мен олардың көп функцияналдылығына да байланысты.  Диснейленд «тек көңіл көтеретін» нысан болса, Лувр «тек танымдық» нысан ретінде туристтік қызмет атқарады. Сондықтан, Францияда басқа еуропалық мемлекеттерге қарағанда туризм саласында  көңіл көтеретін және танымдық орындар  жұмыстары табысты жүргізіледі. Ерекше қызмет ететін танымдық орындар қатарынан «Жорж Помпиду» немесе «Ғылым қаласы» орталықтарын да атауға болады. Бұл орталықтан қазіргі таңда «интеграцияланған музейлер» санатында жұмыс жасап, музейлік үздіксіз білім беру орталығын қалыптастырып отыр.

Өз кезегінде Испания мен Германия зерттеушілерінің нәтижелері бойынша бұл мемлекеттерде ойын-сауық саябақтары музейлер мен мәдени-тарихи нысандарға қарағанда басымдылық танытады. Ал, керісінше Ұлыбритания мен Италияда тек қана мәдени орындарға келушілер саны басымдырақ, мысалы, Британ музейі мен Рим форумына келушілер есебі басым.

Француздық Диснейлендке жылына Лувр, Ватикан музейлері, Прадо және Дрезден галереясына қарағанда көп адам келіп кетеді екен, яғни ойын-сауық саябақтары секілді музейлік және мәдени орындардың бірлесіп немесе қарым қатынаста жұмыс жасауы тарихи мәдени туризм инфрақұрыламының жан жақты дамуын қамтамасыз етеді.  Музейлердің туристік нысандағы мекемелермен бірлесе жұмыс жасауының қаржылық-экономикалық нәтижесі музейлік орындардың маркетингтік стратегиясының алға басуын жақсартады.  

Музейлік қызмет көрсетудегі маркетингтік стратегиялар. Мемлекеттің дамуында егер назарды тек экономиканың дамуына аударатын болса, қоғамның тарихи және мәдени мұрасы құлдырауға ұшырап, ал назарды тек мәдениетке аударатын болса экономикалық дамусыз қоғам жоқшылыққа ұшырайды. Олай болса, тек жүйелі түрде экономикалық және гуманитарлық қадам арқылы табиғи, мәдени және тарихи ескерткіштерді сақтауды қамтамасыз етуге болады. Бизнестің мәдени ортаға енуі туралы пікір XIX ғасырда қалыптасып, ал музейлерде кафе, ресторан, дүкендердің салынуы АҚШ-та пайда болып, қазір барлық Европаға таралды. Мысал ретінде Бильбаода қаладағы ең жақсы деп саналатын Гуггенхайм музейіндегі ресторанды немесе тағам атақты суретшілердің туындыларының атымен аталатын Барселонадағы Пикассо музейіндегі ресторанды айтса болады. Сонымен қатар, бұндай кафе, ресторандар мен музыкалды салондар Лондон, Амстердам, Париж, Берлин қалаларындағы музейлерде де аз емес. Осындай түбегейлі көзқарасты мәдениеттің құлдырауы деп қабылдауға болмайды. Ең дұрысы, мәдени ортаны тұрғындардың  басым көпшілігіне қол жетімді және тартымды етіп жасау керек және бұл үдеріс туризм инфрақұрылымында маңызды болып табылады. 

Музей ісіндегі экспонаттарды сақтау, қайта қалпына келтіру, жаңғырту, мәдени мұраны экспозициялау, зерттеу ағартушылық және білім беру функциялары сияқты дәстүрлі функциялар сақталып қала бергенімен,  қоғамның өскелең талабына сай оларға деген жаңа көзқарастар қалыптасып, жүзеге асырудың жаңа әдістері игеріледі. Қазіргі кезде барлық музейлердің алдында әртүрлі жастағы келушілердің көңілінен шыға  алатындай етіп экспозицияны ауқымды, әрі көрнекі етіп жасаумен қатар материалдарды ақпараттық технология көмегімен жеткізу, келушімен байланыс орнатудың оңтайлы формаларын пайдалану, қолдану, енгізу сияқты өзекті мәселелер тұр. Бұл мәселелерді шешу үшін музей жұмыстарының ұйымдары мен басқару жүйесін үнемі оңтайландырып отыру тиіс. Ол музей менеджментінің мәнін анықтайды. Өз кезегінде, нарықтық экономика жағдайында музейлік қосымша деректерді қаржыландырып, ізденіс жұмыстарын тұрақты жүргізіп отыру қажет. Бұл музей маркетингі қызметінің бір түрі болып табылады. 

Қазіргі заман ағымынан қалмай ілесіп отыру үшін музейлер тек экспонаттарды орналастыратын алаң ғана болмай, бос уақытты өткізетін демалыс-мәдени орын  ретіндегі қызметін де іске қосу керек, дегенмен қаржылық ресурстардың жетіспеуінен мемлекеттік музейлер өздерінің маркетингісіне миллиондап жұмсайтын жекеменшік музейлер басшыларымен бірдей бәсекелесуіне мүмкіндік бермейді.  Сонымен бірге қазіргі заман ағымына сай музей ісіне жаңа көзқарастар қалыптастыра  отырып, музей маркетингінің дамуына жаңадан қадамдар жасап жетілдіру қажет. Жаңа қадамдар жасауға, өзгерістер енгізуге уақыт жетіспейді деген желеу музейлердің тұрақты келушілері болып саналатын туристердің музейді қабылдау танымына да әсер етеді. Арнайы зерттеушілердің мәліметі бойынша, орта статистикамен саяхатшы келген қалада орта есеппен екі күнін жоғалтып, соның өзінде тек бірнеше белгілі орындарда ғана болады. Әдетте олар тур бағдарламасына кіретін ірі музейлер, саябақтар немесе атақты ескерткіш орындары болып табылады. Өкінішке орай, туристердің назарына келушілерді аса қажет ететін қызықты, орташа және кішігірім музейлер түсе бермейді. Бұндай жағдай кішігірім музейлердің қаржылық жағдайына келеңсіз әсер етеді. Бұдан басқа, музейлердің мәселесі мемлекет тарапынан қаржының өте аз бөлуіне байланысты ұлғая түседі. Қазірде АҚШ-та барлық музейлердің 90% жеке болып табылады. Британ музейлері екі жақты қаржыландыруға көшкен: мемлекеттік және жеке, дегенмен де Ұлттық Британ музейі әзірге қаражаттың көп бөлігін мемлекеттен алып жатыр. Ал,  Италиядағы музейлер қаржыландыру көздерін өздері іздеп табады. Қаржы түсірудің негізгі көзі тарихи мәдени туризмді дамыту екені сөзсіз. Сондай ақ, оларға бір жағынан ақшаны өздері табуға өздерінің аумақтарында ашқан,  кафе, ресторан және дүкендер де мүмкіндік береді. Музей жанындағы кинотеатр, кафе сияқты тынығу орындарының барлығы тек музей мазмұнына сай жұмыс жасайды. Бірақ та көптеген музейлердің менеджерлері қосымша сауда қызметінен табыс тапқысы келмейді. Кейбір мемлекеттерде музейдің бір келушісіне кететін шығыннан келушіден келетін кіріс әлдеқайда төмен болып отырады. Мұндай айырмашылық музей штатының шығынымен де  байланысты. Дәл осы тиімсіз менеджменттің әсерінен көптеген музейлер, ең бірінші кезекте орташа және кішігірім музейлер қиын қаржылық жағдайда қалып жатады. 

Мәдениет мекемелерінің коммерциялық қызметінің тиімділігін бағалауға мүмкіндік беретін басты көрсеткіш, әсіресе музейлер, келушілердің айырбастау коэффициенті болып табылады. Ол музейдің қай келушілері жанама шығыс әкелетінін, яғни сол арқылы музейге ұсынылатын қосымша өнім мен қызметті сатып алуын көрсетеді. Шет елдік музейлерден ең жоғарғы айырбастау коэффициенті (33%) Лондондағы Виктория мен Альберт музейіне жатады. Бұл көрсеткіштің ең жоғарғы деңгейі тәжірибе барысында әр түрлі категориядағы  келушілерге арналған музейдің инновациялық әрекеттерімен дәлелденеді. Ең төменгі айырбас коэффициенті Ресей музейлеріне тән. Мысалы, Метрополитенмен (25%) Британ музейімен (26%) Мемлекеттік Эрмитаж (12%) осы көрсеткіш бойынша екі реттен көп жол береді. Ресей музейлерінің ішінде Мемлекеттік Третьяков галереясының жұмысы айтарлықтай табысты болып табылады (13%). Сондай-ақ, ең төменгі көрсеткіш 1,2 және 1,1 %-ды құрап,  ол А.С. Пушкин атындағы Мемлекеттік көркемсурет музейі мен Мемлекеттік Орыс музейіне жатады. Жоғары көрсеткішке ие болған Третьяков галереясы ресейлік тұтынушылардың орташа жағдайына есептеліп жасалған музей аймағында жұмыс жасайтын кафе, ресторандарынан көрінеді. Ресей музейлерінің кірісінің мұндай төмен көрсеткішін сауда қызметінің жеткіліксіз деңгейде дамығандығын көрсетеді.

Соңғы екі-үш жылда батыс музейлерінің де көпшілігі  адамдардың көбісінің музейлерге барғылары  келмейтінін мойындады. Бұл ретте Бруклин музейінің басшылығы музейде келермендерді тартатын өнер заттарының  жеткіліксіз болғандығынан деп ойлайды. Сол үшін оларды таң қалдыратын жаңа нәрсе көрсету керек. Бүгінде адамдар мейлі ол – сезімталдық немесе интеллектуалдық болса да өздеріне эмоция мен тәжірибе беретін жерге барғысы келеді. Бастысы, қандай жолмен болса да адамдардың көп уақытын музейге арнауын маркетинг арқылы іске асыру қажет екенін уақыт дәлелдеген. Келушілердің уәждемесі әр түрлі болуы мүмкін. Музейге келушілердің санын арттыру үшін онда кинотеатрлар, кафелер, ресторандар мен жақсы дүкендер ашу керек. Музей кинотеатрларында 3D, 4D, 5D форматтардағы қысқа метражды фильмдер, аннимациялық фильмдер, ғылыми көпшілік фильмдер көрсетілуі тиіс, сондай ақ әр түрлі жастарға арналған ойындық рольдік фильмдер алдында музей жарнамасы өтілуі тиіс. Музей дүкендерінің негізгі денін музей экспозициясына байланысты жасалған сувенирлер мен тауарлар құрап (музей экспонаттарының сувенир көшірмесі, логотивті заттар, т.б.) сонымен қоса келушінің қайтадан келетіндей, қызығушылығын туғызатындай бұл тауарлардың сапасы жоғары болуы шарт. Музейлік маркетинктік мекемелердің де ішкі интерьерлері мен безендірілуі де сол музейдің бағытына сай жасалуы қажет. 

Музей қызметіндегі маркетингтік жүйелерді қалыптастыру үшін музей аумағының құрылымы  мен  оның айналасындағы инфрақұрылымын ұйымдастырудың қажеттілігі жоғары. Бұл жағдайда қалалық басшылықпен жергілікті кәсіпкерлік ұйымдармен тығыз байланыс орнату қажет. Италия мамандарының айтуынша, Пизаға келген туристер мұнараны ғана көріп қана қоймайды, қала ішіндегі мейрамханалар, кафелер және дүкендер сапасының төмен болуы туристік орталыққа деген қызығушылықты арттыра түседі. Өзіне деген қызығушылықты арттыру үшін көптеген еуропалық қалалар туристерге «туристтің қалалық картасын» ұсынады. Оның бағасына арнайы туристік автобустармен бірге қала ішіндегі серуен, сонымен бірге музейлерді аралау, мейрамханалар мен дүкендерге жеңілдіктер жасалады. Туристерді тартудың тағы бір тиімді жолы музейлер  бірлестігінің құрылуында.

Музей мен өзге де мәдени орталықтар және көрікті орындар өзара бір-бірімен бәсекеге түспеуі  қажет. Керісінше,  егер  олардың арасы бір бірінен  қашықтықта орналассын, жақын орналассын, мейлі бір-бірімен белсене әрекеттестік танытуы қажет. Мысалы, Венадағы музейлер кварталы немесе Венециядағы Сан-Марко алаңындағы музейлер бір-бірімен байланысты жұмыс жасайды. Музей маркетингісінің тағы бір тиімді  жолы  – барлық музейлер үшін бірыңғай билет жасау немесе музейлер үшін ортақ мәдени, әлеуметтік шаралар ұйымдастыру. Музей қызметінің табыстылығы үшін келуші адамдармен түбегейлі ұзақ мерзімді қатынас орнату қажет. Ол үшін тұтынушының саны маңызды емес, керісінше  белгілі бір уақыт аралығында келушінің  музейге қаншалықты келуі одан да маңыздырақ болуы қажет. Мұндай тиімділік әсіресе кішігірім провинциялық музейлер үшін айрықша маңызды болып келеді. Жас және орта  музейлердің  өзінің  келушілерімен  тығыз байланыс орнатуға мүмкіндігі мол болып келеді.

Жаңа типтегі музейлер белсенді емес келушілерді белсенділер тобына, белсенді келушілерді басқа да музейлер тобына енгіздіруі қажет. Бизнес пен музей бір-біріне өзара қажет, себебі музейлер қаншалықты адамдарға қызықты болса, соғұрлым бизнестің де  музейге қызығушылығы қалыптасады. Мұнда да оған екі себеп дәлел: біріншіден, музейлерге қаржылай көмек бере отырып, компаниялардың имиджі  көтеріледі.   Екіншіден, мәдени құндылықтар  бизнестің элементі ретінде  орын алады. Логотивтік-символикалық элементтер ретінде танылған құндылық – сол кәсіпорынның корпоративтік мәдениетінің бөлігі болып табылады. Өзінің бизнесін дамытып отырған ірі корпорациялардың бағдарламасында қалалардың мәдени жағынан әсем болуы және олардың қызметкерлерінің рухани өсуіне әсер ететіндігі, мәдени орындардың дамуына үлес қосатындығы кездеседі. Сонымен бірге маркетингтік идеяның дамуы маркетингтік имидждің  бөлігі ретінде аумақтық маркетингтің дамуына жаңаша көзқарастың туындауына әсер етеді. Аумақтық-туристік маркетингтік тұжырымдамасы аймақтарға өзін-өзі ұзақ мерзімді қаржыландыра алатын шынайы мүмкіндіктерді табуға жағдай жасау мақсатына сай құрылуы қажет. Аумақтық-туристік басқарманың басты мақсатының бірі әлеуметтік, экологиялық, экономикалық тұрақтылыққа жетуге жағдай жасауды жүзеге асыру болуы керек. 

Қазіргі ақпараттық қоғамда музейлер мен қорықтар  тиімді әрі  функционалды жұмыс жасауы үшін  біртұтас жүйе  сақталуы және  өзара тәжірибе  алмасуы қажет. Ақпараттық ресурстар мәдени саладағы инвестицияның өсуінде  маңызды қызмет атқарады.  Ол үшін жаңа ақпараттық және ұйымдастырушылық технологияларды дамыту керек. Ол музей ісінің туристтік, көрмелік, баспагерлік, мәдени-ағартушылық,  білім берушілік сияқты т.б. бағыттарында орын алуы тиіс. 

Музей-қорықтардың біртұтас ақпараттық жүйесіне келесі компоненттер кіреді: ақпараттық ресурстар, мұрағаттың барлық түрлері, мемлекеттік ақпараттық ресурстардың жүйесі, кітапхана және музей қоры; ақпараттық – телекоммуникациялық инфрақұрылым,  аумақтық компьютерлік және телекоммуникациялық арналар; ақпараттық, компьютерлік және телекоммуникациялық базалық технологиялар, қолданбалы жүйе және оны жүзеге асыру; ұйымдық құрылымдар және оның функционалды дамуына  жауап беретін мамандар; музейлердің ақпараттық  аясының әрекеттестік жүйесі мен дүниежүзілік ашық байланысын қалыптастыру. 

Қоғам мен мемлекеттің қызығушылығы болғанда ғана қаржылай ресурстардың  ақпараттық жүйелік функционалдылығы жоғарылайды. Ақпараттық жүйенің функционалдық тиімділігінің ең маңызды көрсеткіштерінің бірі – пайдаланушыда қолжетімді ресурстардың  болуы. Сондықтан посткеңестік мемлекеттер музейлері дамыған елдер музейлеріне  қарағанда артта қалуда. Ресурстардың жеткіліксіздігінің себептері: біріншіден, коммерциялық ресурстардың қымбат болуы; екіншіден, кейбір пайдаланушыларда анықтамалық ақпарат пен навигациялық тәсілдердің болмауы; үшіншіден, ресурстар иелерінің ақпараттық  технологиялардың таратылуы мен оның қамсыздандыруына рұқсаттың болмауы.

Музей ісіндегі бизнес–технология мен менеджменттің  байланысы тарихи-мәдени мұраларды инновациялық, коммуникативті қызмет арқылы насихаттау, ақпараттандыру, қолжетімді етуден көрінеді. Иннновациялық қызметтің мақсаттары әрбір ұйым үшін жеке және коммерциялық игерушілікке тәуелді. Дегенмен, осы көкейкесті сұрақтар  тіпті «озық табыстарға» жетпеген мекемелерге де тән, себебі экономикалық қиындықтар қызметкерлердің өзге де қаржыландыратын жобаларды іздеуге мәжбүрлейді.

Музей-қорықтардың инновациялық жобаларының дамуының басым бағыттарына: мәдени және табиғи мұралар деректері мен мәлімет банктерінің өсуі; оның қызметінің көріністері және мәдени жобаларды жүзеге асыру кезеңдері; мәдени және табиғи құндылықтардың түрлі басылымдар, кино және видеоқұрылғыларда көрініс табуы; электрондық салондардың, көрменің, виртуальды музейлердің пайда болуы; зерттеме және электрондық тізімдеменің және презентациялық бағдарламаның жазбасы СР-КОМ  және  ОУР-КОМ т.б. тасымалдағыштар арқылы тарауы және болуы; шұғыл ізденістің және ақпараттық  (корпоративтік ақпараттық жүйені игеру, ғаламторға шоғырлану) өндеу жүйесінің игерілуі; кәсіпорын функционалдылығының анықтамалық ақпаратының қамсыздандырылуы; құқықтық, нормативтік, қаржылай, адресті және оқу ақпаратының болуы; өкілдік және инновациялық жоба жарнамасының компьютерлік жүйелілігі; мәдени туризмнің тиімді тәсілдері.

Ақпараттық ресурстар инвестициясын қолданысқа енгізу мәдени және экологиялық саласында маңызды қызмет атқарады. Туристік қызмет әлемдік экономика мен музей-қорықтар қызметінің перспективті бағыты болып табылады. Мәдени туризмнің  дамуына негізгі біртұтас ақпараттық жүйенің пайда болуына әсер етеді. Осы жүйенің  көмегінің арқасында мәдени және зерттеулік жұмыстарға баға беруге болады. Туризм мен демалыстың кәсіби ұйымы меншікті туристік ұйымның құрылуына негіз болады.

Музей-қорықтардың алғашқы деректерін зерттей отыра екі негізгі ақпарат жинақтауға болады: 1) Мәдени мұра  (музей, сәулет ескерткіштері,  мәдени ландшафты сақталған жерлер т.б.); 2) Туризмнің инфрақұрылымдық жүйесі (транспорттық байланыс, демалыс орындары) .

Музей-қорықтардың инфрақұрылымдылығының  дамуы үшін   маркетинг белсенді жұмыс атқаруы қажет.  Тап осы компоненттер халықаралық және аймақаралық туристік нарыққа музейлердің енуі үшін  аса қажет. Қазіргі ақпараттық қоғамда музейдің тиімді функционалдылығы үшін ақпараттық және біртұтас жүйенің негізі қажет. Ақпараттық ресурстар мәдени салада маңызды қызмет атқарады. Ол үшін жаңа ақпараттық және ұйымдық технологияларды енгізу керек. Өзінің түпкілікті дамуы үшін мәдени мекемелер қоғаммен өзара байланыс орнатып отыруы қажет. Осындай әрекеттестіктің жолсерігі ретінде мәдени оқиғаларды тұспалсыз баяндаушы  және қалыптастырушы бұқаралық ақпарат құралдары қызметімен тығыз қарым-қатынастың орнауының маңызы ерекше. Сондықтан көпшілік медиамен  өзара байланыс, өркениетті серіктестік қатынасының құрылуы, жаңа технология мен жұмыс әдісінің игерілуі әр мәдени мекеменің басты мақсаты болуы тиіс.            

Музейлер мен мәдени көрікті орындар туристер үшін бір қарағанда басты назарда болғанымен, дегенмен ойын – сауық саябақтары  музейлерге қарағанда  танымалдырақ екені рас. Франциялық Диснейленд қызметінің көрсеткіштері бойынша: Лувр, Ватикан, Дрезден, Прадо галереясының  келушілер санымен салыстырғанда, бір жылда Диснейлендке неғұрлым адам көбірек келеді екен. Осы шарттарды пайдалана отыра әсем орындардың  өрлеуінің маркетингтік стратегиясының қалыптасуында музей өзіндік орын иелену керек, музейлердің туристік басқа мәдени орындармен байланысы  экономикалық маңыздылық пен мәдени дәстүрлердің тарихи нақышын байланыстырмақ. БАҚ өкілдерімен бірлескен жобаларда музей және оның қызметкерлері тек ақпаратты жеткізушілер ғана емес, сонымен қатар  жұрт алдында сөйлей алатын дербес авторлар да болып табылады.

Әсем жерлердің маркетингтік идеясының дамуы маркетингтік  имидж бен аймақтық маркетингтің бір бөлігі ретінде  дамуға жаңаша көзқарастың туындауына әсер етеді. Мысалы, Ресейдің Радищев музейі түрлі баспалармен серіктестік байланыс орнатуы әсерінен аталмыш музей қызметі туралы ақпарат бірнеше есе өсе түскен. Байланыс пен ғаламтордың кең ауқымдылығы Радищев музейінің имиджін Ресейде, сонымен қатар шет елдерде де дамуын алдына мақсат етіп қойып, ол үшін бүкіл web-ресурстарды саралаудан өткізгенде электронды каталог пен музей өкілділігінің  web-сайты қойылған мақсатқа сай келмегендігін анықтап,  сол себептен web-ресурстардың құрылуы мен бірлесуіндегі жетілдірулер  кезең кезеңімен жүзеге асырылып, нәтижесінде тәжірибелерді шыңдау қалыптасып отыр.  

Музейлік web-сайттар өзіне серіктес музейлер мен мекемелер сайттарын да біріктіріп отыруы, сондай ақ музейлік басылымдардың ашық ресурсын енгізуі де музей көкжиегін кеңейту ісінде маңызды болып табылады. 

Сұрақтар:

Музей ісін ұйымдастырудағы жаңа көзқарастар.

Музей нарығын ұйымдастырудағы маркетингтік жүйе мен маркетинктік мекемелер.

Дәріс 5-6.  Жаңа бағыттағы музейлер: әлемдік озық тәжірибелер

Қазіргі заманғы музейлер қызметі қоғамдық институт ретінде әлеуметтік қоғамдық-экономикалық жағдайға сай жүргізілуде. Қазіргі заманғы музейлердің құрылымы, ұйымдастырылуы және қызметі негізінен сол қор жинағының бағыты мен мазмұнына сай қалыптасады. Музейлердің ғылыми-зерттеу жұмысының негізгі міндеті – коллекцияларды жүйелеу және зерттеу болып табылады. Оның нәтижесі музей қорындағы шығармалардың толық каталогында, ғылыми мақалаларда, музей жолсеріктерінде, буклеттерінде, арнайы ғылыми-көпшілік кітаптарда көрініс табады. Заманауй музейлердің талабында дәстүрлі аспагерлік жұмыспен қатар электронды музеологияның қызметін дамытудың да маңыздылығы жоғары.. Музейлер қазіргі таңда ғылыми-зерттеу бағыттарының тақырыптары аясында симпозиумдар, семинарлар, конференциялар өткізуді жүйелі жолға қойған. Музейлер тәжірибесінде мемлекеттер арасында мәдениет ісіндегі тәжірибе алмасу аясында мәдени диалог ретінде музей қорындағы коллекциялар көрмесін ұйымдастыру ісі қалыптасқан. Қазіргі таңдағы музейлердің ағартушылық ісі экскурсиялар, экскурстар, лекторилер жүргізуден көрінеді. Музейлер ғимараты арнайы жабдықталған кешенді орындармен, ғылыми-көмекші бөлімдермен, экспозициялық залдармен, қор сақтау орындарымен, көрме залдарымен, реставрациялық шеберханалармен, ғылыми кітапханамен, т.б. жабдықталады.  Әлемдегі және еліміздегі музейлер жүйесін қазіргі өскелең заман талабына сай жетілдіру мен өркендетудің бірден бір жолы оның ғылыми-зерттеу негізін нығайтудан, ғылыми нәтижелерді ақпараттандырудан,  музей коллекциясының интерпретация мен интеграциясынан да көрінеді.

Музейлерді жаңа бағытта дамытуға деген ізденіс 1960-70 жылдардан басталды. Латын Америкасында «интеграцияланған музей» атты концепция дамыды, оның негізгі ережелері 1972 жылы Сантьяго (Чили) қаласында ЮНЕСКО ұйымдастырған «дөңгелек стөл» кезінде жасалынды. «Интеграцияланған музейлердің» негізгі бағыты адамдардың өздерін қоршаған табиғат пен әлеуметтік ортаны  танып білуін жүзеге асыру болып табылады. Концепция авторлары Латын Америкасы үшін тек мәдени құндылықтарды сақтап, насихаттайтын музейлердің болуы өздерін қағаттандырмайтындығын жеткізе отырып, дәстүрлі музейлермен қатар адам дамуы индексіне әсер ететін, таным көкжиегін кеңейтетін музейлерді қоса қабат дамыту керектігін дәлелдеді. 

Француз музеологтары Ж.А.Ривьер мен Ю.Де Варин бастаған «Интеграцияланған музей» идеясы «экомузейлер» деген жалпы атаумен сипат алды. Музейдің бұл жаңа бағытының озық тәжірибесі  Венесуэла қаласының Баркисименто  музейінен, сондай-ақ Рио-де-Жанейро қаласының (Бразилия) Санта Тереза және Сао-Кристовао деген екі ауданынан көрініс тапты. Идея авторлары осы экомузейлерді құрудың нәтижесінде, тұрғындардың табиғи-мәдени  ортамен тікелей байланыстын дамыта отырып, дәстүрлі мәдениет құндылықтарын сақтап, насихаттауды, әрі тұрғындарды музей ісіне тартуды жүзеге асыруды мақсат етті. 1983 жылы Лондон қаласында өткен ІСОМ-ның Бас конференциясында  музей ісінің осы бағытын ресми ұйымдастыру бастама алды. 1984 жылы Квебек қаласында мамандар «Экомузей және жаңа музеология» атты 1-ші халықаралық семинар ұйымдастырды. Квебек декларациясының авторлары «Қазіргі заманда өзінің дамуында жаңа көзқарастарды жүзеге асыру жолына түскен музейлер дәстүрлі  идентификация, консервация және ағартушылық міндеттері мен мақсаттары көлемінен шығып, қоғам мен қоршаған орта өміріне қызу араласып, өз аясын кешенді бағдарламаларды жүзеге асырумен кеңейту керек»,  - деген. 1985 жылы Лиссабон қаласында өткен 2-ші халықаралық семинарға қатысушы мамандар музей ісі саласындағы жаңа идеяларды қолдайтын «Халықаралық федерация» құрды. «Жаңа музеология», «Жалпыға қолжетімді музеология»  атты білім жетілдіру  курстары, «Жаңа музеология  және әлеуметтік тәжірибе» атты бірлестік және «Квебек экомузейлер Ассоциациясы» құрылды. «Жаңа музеология» идеясы одан әрі Латын Америкасы, Азия, Африка елдерінде дамыды. «Жаңа музеология» жүйесінде экомузейлермен қатар, виртуальды музей, сайт-музей, тірі музей, тірі экспозиция, парамузей, музей-қалалар дамыды.

Негізінен «Тірі музей» идеясын америкалық музеолог Д.К.Дан қалыптастырған. Бұл ұғым «жаңа музеология» ұғымына ұласты. АҚШ, Нью-Йорк қаласындағы «Тірі өсімдіктер» тірі музейі 120 жылдан бері танымал. АҚШ, Нью-Йорк қаласындағы Квинс штатындағы  Кридмур психиатриялық клиника жанынан ашылған «The Living Museum» тірі музейі, әрі арт-студия ретінде жұмыс жасайды. Музейді сюррализм табынушылары, Колумбия университетінің түлегі Болек Гресзинский мен дәрігер Янос Мартон қалыптастырып, 30 жыл бойына табысты жұмыс жасап келеді.  Сондай-ақ АҚШ-ның Джеймстаун және Вильямсбургтегі  Американы ортарлау кезеңінің тірі музейлері, Сан-Уотчтегі үнділер қонысы, Ұлыбританиядағы Қара ел тірі музейі, Норвегия халық музейлерін атауға болады. РФ-да  «тірі музейлердің» озық тәжірибесі Красноярск өлкесінде «Экодом», Бородино шайқасы алаңында құрылған «Боронино» музейлерінен көрінеді. 2010 жылы Түркменстанда Ашхабад қаласының маңындағы Гекдере атты елді мекен «тірі музей» ретінде құрылды.

Тірі музейдің экпозициялық ерекшелігі неде? Ол шын мәнінде музей саласында маңызды рөл алады ма деген сұраққа жауап беру үшін ең алдымен «тірі музей» дегенге мынандай дефиниция бергім келеді. Біріншіден, тірі музей -  табиғат және тарихи-мәдени ортада өзінің табиғи болмысын сақтап қалған,  материалдық және материалдық емес мәдениеттер жиынтығының дәстүрлі түрлерін сақтап отырған, оладың қызметін ылғи жандандырып, өзекті мәселе ретінде көрсетуге бағытталған музейлік тип. Тірі музейлер өзінің аймағында ландшафты тарихи қоныстар мен қатар әлеуметтік-тұрмыстық нысандағы қызмет көрсету сервистерін қамтамасыз ететін қонақ үйлер, мейрамханалар, офистер т.б. қамтиды. Тірі музейлер тарихи мәдени ескерткіштер мен қатар ұлттық дәстүрлер мен ғұрыптарды насихаттап, оларды дамытуға бағытталған. Екіншіден, шетелдік музеологияда «пайдалы музей» деген ұғыммен танымал, оның мақсаты жергілікті тұрғындарды мәдени-тынығу және ағартушылық қажеттілігін қамтамасыз ете отырып,  олардың қоршаған ортамен байланысын арттыру мақсатын көздейді.

Қорыта айтқанда, тірі музейлер музей саласында қандай да бір ерекшелікті енгізеді. Адамдарды тірі экспонатқа айналдыру арқылы, тарихи дәуірлердегі салт-дәстүрді, сол замандағы кейіпті бейнелеуге болады, әрі келушілерге ерекше әсер береді. 

Сұрақтар:

Музейдегі иммитация, қолданыс аясы

Тарихи бағыттарығы тірі музейлер идеясын қалыптастырудың қажеттілігі

Дәріс 7-8.  Әлем музейлеріндегі қор өңдеу бағдарламаларының қалыптасуы.

 ХХІ ғасыр - инновация заманы, заман көшінен қалмау үшін жаңа технологияларды игеруге, жаңалыққа құмар болуға тиіспіз, себебі бұл заманда ғылым мен инновация ажырамас егіз ұғымға айналуда. Қазіргі таңдағы ғылыми-теориялық қарекет музей ісіне басқаша көзқарастың болуын, яғни қазіргі өскелең қоғамның талаптарына сай биімделуін, музей ісін ұйымдастыруда түбегейлі бетбұрыстардың, жаңа методологиялық көзқарастың болуын, музейлердің ғылыми-техникалық базасын қалыптастыруды, оны практикамен ұштастыруды талап етеді. Әлем музейлері жүйесінде ақпараттық технологияларды дамыту ХХ ғасырдың орта кезеңінен басталады. Музейлік ақпараттық технология жүйесі өз қалыптасуында алғашқы қарапайым бағдарламалық ізденістерден бастап, көпсатылы үдерістерді тәжірибеге енгізіп, көпкешенді ақпараттық жүйеге көшу жолдарын игерді.   Музей жүйесін компьютерлендірудің озық үлгісі АҚШ, Канада және Батыс Еуропа музейлері болып табылады. АҚШ музейлері тарихында ХХ ғасырда қор экспонаттарын жүйелеу, жинау мақсатында бірнеше бағдарламалар пакетін жасаған. 1963 жылы АҚШ-тың Ұлттық жаратылыстану тарихы музейі қор коллекцияларын жүйелеудің жаңа арнайы ақпараттық SELGEM (SELF-Generated Master) пакеті бағдарламасын жасаумен айналысатын арнайы комитет құрған, жаңа бағдарламаға бұрынғы SIIR (Smithsonian institution information systems) бағдарламасын негіз етіп алған. Арнайы бағдарлама жасалған кезеңнен бастап коммерциялық емес басқа ұйымдар жүйесіне таралған. АҚШ музейлерінің көпшілігі университеттер базасы негізінде құрылған, сондықтан да мұндай музейлер жүйесінде ақпараттандыру мәселесімен университеттің профессор-оқытушылар, ғалымдар тобы айналысқан.  Қор материалдарын компьютерлік жүйелеуге мәліметтерді бір орталықтан ақпараттандыру негіз болады. 

1967 жылы университет музейлері аясында – TAXIR (Taxonomic information retrieval) пакеті; Оклакома штаты университетінің этнологиялық коллекциясын инвертаризациялау мақсатында GYPSY (General informasion processing system) пакеті жасалған.  1967 жылы Джек Гуллер жасаған GRIPNOS (General retrieval and informasion processor for humanities oriented studies) пакетін кең қолданысқа   енгізу үшін «Музейлік компьютерлік жүйе» ұйымы (MCN) құрылды. 1969 жылы MCN ұйымдастырушыларының бірі Давид Вэнс GRIPNOS бағдарламасын 12 ірі музейге енгізу жобасын жасаған, жоба катологы 2000 музей затын біріктірген. 

1971 жылы Арканза штатының археологиялық қызметі базасында Роберт Чинхолла археологиялық заттар туралы мәліметтер базасын жасау мақсатында халықаралық конференция ұйымдастырған. 1972 жылы Музейлік мәліметтер банкісінің координациялық комитеті құрылып, ол 1977 жылға дейін жұмыс жасаған. Осы жылы «IBM» GIS (Generalized informasion system) компаниясының көпкешенді жүйесі аясында АҚШ және Канада елдерінің өсімдіктері мәліметтерінің жалпы базасын қамтитын пакет жасалған. Бұл пакет табиғат музейлерін инновациялау көрсеткіші болды. 

1975 жылы Аризона штатының музейлер жүйесі көпшілікке музей заттарын таныстыратын REGIS (Arizona state museum`s interactive REGIStration system) пакетін ұсынған.  

1975 жылы Роберт Чинхоллдың «Museum cataloging in the computer age» атты тақырыпта монографиясы жарық көріп (1983 жылы орыс тіліндегі «Музейная катологизация  ЭВМ» атты аудармасы айналымға енген), онда жоғарыда көрсетілген бағдарламалық пакеттердің қолданыс аясы қамтылды. 1978 жылы Роберт Чинхолл тарихи музейлер қорын каталогтаудың инновациялық жүйесін жасауға бағытталған «Nomenclatura for the museum catologing: system of cataloging of the artificial objects» атты еңбегін айналымға ендірген. Роберт Чинхолл ұсынысы негізінде 1979 жылы өнер және сәулет нысандарын сипаттаудың, тізімге алуды стандарттаудың арнайы сөздігін жасаумен айналысатын ATT (Art and Architecture Thesaurus) тобы құрылған. 

1970 жылдың соңында АҚШ музейлері музей заттарының банк көлемін кеңейтіп, 2000 экпонаттардың бейнесін ашық, нақты көрсететін бейнедисктарды айналымға ендірді.  

1980 жылдың басында жекеленген музейлер көпшілік қауымның музейлер қорларын тіркеуге алудың ақпараттық жүйесі, музей заттарын орналастырудағы  музейлердің материалдық ресурстарымен қоса таныса алатын бағдарламаларды игеру арқылы музейлердің ақпараттық кеңістігін кеңейітті. Олардың қатарында Далластың көркемсурет музейінің MILAM, Карнегидің жаратылыс тарихы музейінің MARK IV, Нью-Йорк штаты музейінің INQUIRE, Британ өнер орталығының FOCUS, Принстон университетінің көркемсурет музейінің INFORMIX, Нью-Орлеанның тарихи коллекциясының MINISIS, Бостон балалар музейінің «The information system» бағдарламаларын атауға болады. 

1977 жылы Детройт өнер институты 50000-нан аса музей затын тіркеу, каталогтау, коллекция менеджментін жасауды қамтамасыз ететін, өнер, тарих, этнология және археология музейлеріне арналған, 85 категория бойынша нысаналарды жүйелейтін DARIS (Detroit art registration system) ақпараттық бағдарлама жүйесін жасаған. 1982 жылы бұл бағдарламаны Мичиган штатының 15 музейі қолданған, бағдарлама АҚШ-тың басқа өңірлерінде 1994 жылға дейін кең қолданыста болған. Осы кезеңде Индианапол балалар музейі CIIRS (Collection inventory information retrieval system), Юта штатының жаратылыстану тарихы музейі MIMS (Museum information and management system), Американың көркемсурет музейлерінің ассоциациясы ARTIS (Art museum association of America) деп аталатын музей заттарын тіркеу және коллекция менеджментін қамтамасыз ететін пакеттерін жасаған. 

 1980 жылдардың бірінші жартысында музейлердің ақпараттық жүйесі нарығымен айналасатын бірнеше компаниялар қалыптасты. Getty Trust ұйымы 1983 жылы AHIP (Art history information program) деп аталатын өнер музейлері коллекциясын ақпараттандыратын пакетті жасаған. 1984 жылы  Getty Trust өнер музейлерінің қорлары мәліметтерін автоматтандыру мәселесі жөнінде халықаралық конференция ұйымдастырған. Getty Trust қазіргі таңда да өнер музейлерінің қор саласын ақпараттандырумен айналысатын жетекші ұйымдардың бірі болып табылады.  

1981 жылы галерея, университет, корпоративті, жеке коллекциялардағы өнер туындыларын ақпараттандыру жүйесін қамтамасыз етумен айналысатын «Gallery systems» компаниясы  құрылған. 1986 жылы компания Метрополитен музейінің ХХ ғасыр бөлімі базасында өнер музейлеріне арналған The Gallery systems және тарихи бағыттағы музейлерге арналған The museum systems атты арнайы пакеттер жасаған. 1991-1996 жылдары «Gallery systems» өз ақпараттық бағдарламаларын Нью-Йорктің 70 галереясына, 25 музейіне енгізген. 1996 жылы «Gallery systems» «Digital Arts and science» корпорациясымен біріккен соң экспонаттар бейнесін жан-жақты көрсететін EmbARK пакеті жасалған. «Gallery systems» клиенттерінің қатарында Метрополитеннен басқа, Смитсониан ұйымының музейлері, Детройт өнер институты бар.  

1986 жылы құрылған «Questor systems» компаниясы музейлер мен архивтер, мемлекеттік ұйымдар, ірі корпорациялардың коллекцияларының мәліметтер базасын жасайтын көпкешенді, жоғары жылдамдықтағы ARGUS  пакетін ұсынды.  Қазіргі таңда ARGUS  көмегімен 400-аса коллекцияны инновациялы ақпараттандырған.

1981 жылы құрылған «Willoughby associates» компаниясы коллекциялардың көлемі мен санына қарай қызмет ететін MIMSY және SNAP  пакеттерін ұсынған. Қазіргі таңда компания 10 000-нан аса бейне көрсететін, 5,5 миллионнан астам музей затын қамтыған 700-ге жуық коллекцияны ақпараттандырған (http:/www.willo.com) Сондай-ақ Калифорниялық Беркли университетінің MIP (Museum informatics progect) пакеті барлық бағыттағы музейлердің коллекциясын ғаламтор жүйесінде ақпараттандыруға арналған бағдарлама жасаған, бұл жүйе қазірде кең қолданысқа ие (http:/www.mip.berkeley.edu).  

ХХ ғасырдың соңында, 1990 жылдары әлем музейлерінің ақпараттық технология кеңістігінде маңызды орын алуына орай көпкешенді автоматтандырылғанған ақпараттық жүйе саласында жұмыс жасайтын компаниялар музей нарығына шықты. Солардың қатарында «Maden tech» компаниясы USAMS (Universal site artifact management system) музейлік  версия  пакетін ұсынған (http:/www.madentech.com). 

Музейлер жүйесіндегі цифрлы технологиялардың енгізілуі, музей экспонаттарын стандаттаудағы мультимедиялық қондырғылардың кең қолданысқа енуі, ғаламтор жүйесінде музейлік ақпарат, музейлік саяхат сайттарының жылдамдығының артуы қазіргі кезеңдегі музейлердің ақпараттық технология әлемінде өзіндік орын алып отырғанын дәлелдейді.  Мультимедия қондырғылары мен ғаламтор жүйесінен көруге арналған музей заттарын өңдейтін жаңа цифрлы технологиялар кең қолданысқа түсті. 

Әлем музейлері арасында ақпараттық алмасуды жүзеге асыратын маңызды пакеттердің бірі CIMI (Computer interchange of museum information) бағдарламасын MCN ұйымы 1990 жылы таратқан.  Бұл бағдарлама академиялық ақпараттық тәжірибе алмасуға, музей ақпараттарын жүйелеуге, оның цифрлық бейнесін сақтауға бағытталған (http:/www.cni.org). Арнайы ғаламтор жүйесі үшін CIMI бағдарламасы аясында CHIO (Cultural heritage information on-line)  пакеті енгізілген, ол дүниежүзі елдері бойынша музей ақпараттарын жүйелейді. CIMI пакеттерін тұтынушылар қатарында CHIN - Канада музейлері, RAMA - Еуропа музейлері, MDA – Ұлыбритания музейлері ұйымдары бар. 

Getty AHIP компаниясы өнер туындыларын, архитектура нысандарын, географиялық, тарихи-мәдени нысандар  коллекциясын халықаралық стандарттау құжаттарын қамтамасыз етуді енгізген (http:/www.getty.edu). Сондай-ақ музейлер коллекциясын стандарттау саласында CIDOC (International committee for documentation) ICOM (Халықаралық музейлер кеңесі), сондай-ақ 800-ден аса мүшесі бар VRA (Visual resources association,  http:/www.vra.com) қызметтерін атауға болады. ICOM 1995 жылы музей заттарын сипаттауды басшылыққа алу бағдарламасын (http:/www.cidoc.icom.org) енгізген.    

Қазіргі заманғы музейлер жүйесінде техникалық прогрестің дамуы музейлердегі қор жұмысын ұйымдастыру, музей заттарын есепке алу, тіркеу жүйесін жаңа заман талабына сай жетілдірді.  Музей қорларының құндылықтарын цифрлау арқылы әрбір экспонатты жоғары сапалы өңделген 3D форматта танысуға болады әрі электронды каталогтау әлем құндылықтарын көпшілікке қолжетімді ету үдерісін іске асырады. 

Ақпараттық технология бүгінгі музей ісінің кез келген саласында іске араласып,  маңызды орны алып келеді. Мәселен (қор бөлімінде, ғылыми, көрме, экспозициялық). Заманауи ақпараттық технологиялар музей ісіндегі қайталап көшіру ісі мен қағазбастылыққа шектеу қоып келеді. Музей коммуникациясы осы мәселеге үлкен ден қойып келеді. Автоматтық ақпараттық жүйенің арқасында яғни ААЖ музей ісінде түрлі коллекцияларды толтыру ісі алға жылжып, қарқынды дамып келеді. Музей базасындағы мұндай оңтайландыру ісі мамандардың керекті коллекцияның паспортын дұрыс анықтауына мүмкіндік туғызады. Мәселен (ғылыми, қор сақтаушы, экспозициялық, рестоврациялық және т.б.) Музей құжаттарымен жұмыс барысында, музейішілік затардың орын ауытыруын анықтауда да жоғарыда аталған ААЖ яғни ақпараттық технология негізінде іске асыра алады. Ресейлік  музей ісінде арнайы типтік жобалар ААЖ, музей ісіне сәйкестендірілген жүйе «КАМИС», «НИКА», «АСМУЗЕЙ» бағдарламалаын атауға болады. 
Украиналық «Динамикалық модельдер» зертханасы 2004 жылдан бастап заманауи музей технологиясын еңгізумен айналысады. Осы уақытқа дейін Украина музейінде 30-дан астам бағдарламалар іске асырылды. Барлық бағдарламалар белгілі бір жағдайларға бейімделуден, концептуалды шешіммен жабдықтау жобаларынан бастап, қондырғынын орнатуына дейін «құпия кодпен» қосылады.   

Зертхана 3 негізгі бағыт арқылы зерттеме жүргізді:  

1.Мобильді жүйе арқылы келушілерді ақпараттандыру, аудиогидтер мен қатамасыз ету (аудио, видеотерминал, 3D жүйе);

2.  Аудиовизуалды ортаны құру: аудио, видеокомпозициялар; музейді жабдықтауды басқару жүйесі; 

3. Экспонаттарды қорғау; заманауй музей технологиясын еңгізуді қамтамасыз етеді:    музей қызметінің түрлерін ұлғайту;  музейде қызмет ету стандартына сай болу; экскурсиялық қызметтін сапасын жоғарылату; көрермендердің эмоционалды әсерін күшейту; жеке көрермендерге қызмет ету деңгейін жоғарлату; экскурсия жүргізушілердің режимін жақсарту; музей ақпаратын алуда келушілердің белсенділігін арттыру; экспозицияны қорғау.

Музейлер жүйесінде техникалық прогрестің дамуы музейлердегі қор жұмысын ұйымдастыру, музей заттарын есепке алу, тіркеу жүйесін жаңа заман талабына сай жетілдірді.
Сұрақтар: 

Алғашқы компьютерлік музейлік бағдарламалар.

АҚШ музейлері жүйесіндегі комппьютерлік бағдарламалар, музей қорларын цифрлау.

Музейлер коллекциясын стандарттау саласындағы халықаралық ұйымдар қызметі мен бағдарламалары. 

Дәріс 9-10.  Вертуалды-ақпараттық музейлер

  Қазіргі  кездегі музейлік экскурсияларды ұйымдастырудың жаңа сатысы әрине электронды қондырғыларды, яғни инновациялық технологияларды пайдалана отырып, оқу орындарында электронды көшпелі-дәріс көрмелерді ұйымдастыру жұмыстарынан көрінеді. Бұл біріншіден, білім алушының жаңа инновациялық техникаға деген ынтасын арттырады, екіншіден, уақыт үнемделеді, дәрісті жазып алудың да қажеттілігі шамалы болады. Тыңдаушының мүмкіншілігі болса, көшпелі-дәріс көрменің электронды нұсқасын өзіне көшіріп те алады. Қазіргі таңда музейлер қызметі қоғамдық институт ретінде әлеуметтік-экономикалық жағдайға сай жүргізілуде. Сондықтан да, көшпелі көрмелердің электронды нұсқасы тапсырыс беруші оқу орындарының мүмкіншіліктеріне қарай атқарылады. Музей ісіндегі экскурсиялық жұмыстар музей залдарының мазмұнымен ғана шектелмейді, сондықтанда музей экспозициясынан тыс тақырыптық экскурстар ұйымдастыру мәселесі музей ісінің ауқымын кеңейте түседі.  

Қазіргі заманғы музейлер дамуының жаңа сатысы жаңа компьютерлік технологияларды музейлік экспозицияны көпшілікке түсінікті ету, көпшілікті музейге тарту ісінде электронды экскурстар өткізудің мәні зор болып табылады. Электронды экскурстарды тиімді жүгізу үшін музейлерді интерактивті тақталар, бір желіге қосылған компьютерлер, телемониторлар, сенсорлық киоскалармен, ЗD кинотеатр қондырғыларымен жабдықтау, яғни музейлік үдерісті  замануи техникалармен материалдық қамтамасыз ету қажет.

Музейден тыс жерде өткізілетін тақырыптық электронды көшпелі көрмелерді өткізу  интерактивті тақта, проектор не болмаса басқа да мультимедиялық қондырғылар, электорнды таспалар көмегі арқылы жүзеге асырылады. Әрбір экспонаттың құрылымының бейнесін, оның тарихын, зерттелу деңгейін немесе таңдалып отырған тақырыпқа сай мәтіндерді ашу үшін экскурс жасалады. Қазіргі заманға сай музейлер жүйесінде музейлік білім беру, музей коммукациясының барлық бағыттарына жаңа технологияларды енгізуді талап етеді.  Электронды музейлік экскурстарды кез келген музейлік тақырыпқа жасауға болады.

Виртуальды музейлер. Виртуалды музей (вебсайт-музей) – музей экспозициясындағы материалдарды тиімді етуге арналған веб-сайттың түрі. Ұсынылған мәліметтер әр түрлі облыстардан болуы мүмкін: өнер заттарынан бастап виртуалды коллекцияларға дейінгі және ата-тектік жәдігерлер. Виртуалды музейлер интернет-технологияларды қолдану арқылы  сақтау, қауіпсіздік, экспонаттарға тез, жеңіл әрі кеңінен қол жетімді болуын қамтамасыз ету сияқты музейдегі дәстүрлі мәселелерді шешуді ұсынады. Қарапайым сурет коллекцияларынан ерекшелігі, виртуалды музей экспонаттар классификациясын және кеңінен тараған мүмкіндіктер арқылы іздеуге, сондай-ақ виртаулды саяхатымен сипатталады. 

Веб-сайт түріндегі алғашқы музейлер Интернетте 1991 жылы пайда бола бастады. Басында виртуалды музейлер тек нақты музейлердің сайты ғана болса, кейіннен жеке веб-сайт музейлер шыға бастады. Логикасы қарапайым: егер үй  үй-музей бола алса, онда базалық бет музей-базасы бола алады. Бірінші жеке вебсайт-музейі 1994 жылы шықты. Осы жылы француз студенті Николь Пьош «онлайн-Лувр» ашып («The Webmuseum by Nicolas Pioch, in 1996». YouTube. Retrieved May 5, 2012.), бірден СЕRN «жылдың сайты» болып белгіленіп, «мультимедианы тиімді қолданғаны үшін» деген номинация алды. Соңында Луврдың басшылығының талаптарымен сайттың атауы өзгертілді. Канаданың виртуалды музейі Канададағы 2500 музейлердің коллекцияларын біріктірсе, Европалық виртуалды музейлер – әлдеқайда кедейлеу және Европадағы тарихқа дейінгі кезеңді ғана қамтиды. 2001 жылы виртуалды музей жасауда ICANN жоғары деңгейдегі арнайы доменді бөліп көрсетті.

Қазіргі таңдағы ауқымды электронды экскурсты жүзеге асырып отырған ақпараттық кеңістіктегі ірі музейлердің бірі -  Канада виртуальды музейін Канада құндылықтары департаменті жанындағы Канада құндылықтарының ақпараттық жүйесі (Canadian Heritage Information Network) агентігі құрған. Канада виртуальды музейі 2500-ден аса Канада музейлері қорларына презентация жасайды. Музей әртүрлі қалалар мен Канада қоғамдарының дамуы туралы ірі коллекцияны, 600000-ға жуық экспонат бейнесін, виртуальды ойындар, білім беру материалдарын біріктірген, ресурстары ағылшын және француз тілдерінде жасалған (www.liveinternet.ru).

2001 жылдың 5 сәуірінде ғаламтор жүйесінде АҚШ, Канада және Мексика елдерінің біріккен бағдарламасы аясында аталған елдердің суретшілерінің музей қорларында сақталған 300-ден аса картиналарын насихаттайтын музей-сайт ашылған (net.compulenta.ru). 

Ресей және Канада мемлекеттерінің біріккен жобасы аясында, екі елдің 14 өнер музейіне экскурсия жасай алатын «Горизонттар. Орыс және канадалық пейзаждар (1860-1940)» атты виртуальды көрме де ғаламтор жүйесінде жұмыс жасап келеді. Көрме экспозициясында Ресей тұтынушылары үшін арнайы орыс тілінде аудиогид жұмыс жасайды (http://horizons.shm.ru).

Виртуальды музейлердің электронды саяхатында 3D форматында көрініс енгізу ісі де кең қанат алып отыр. Мысалы, Ақ үй виртуальды музейінің (http://whitehousemuseum.org) Дөңес кабинетін осы форматта аралауға болады. 

Электронды музейге саяхатқа шығуға өз уақытыңа қарай тапсырыс беруге болады, мысалы, Британ виртуальды музейінің 1 немесе 3 сағаттық  (www.britishmuseum.org) саяхат-турлары ұйымдастырылған. Египет, Жапония, Латын Америкасы, Азия және Еуропа залдарына саяхат-турлары осы уақытқа қарай қысқа метражды, ұзақ метражды етіп 2 түрлі мазмұнда жасалған. 

Санкт-Петербургтегі «Мемориал» ғылыми-ақпараттық орталығы Гулаг виртуальды музейін айналымға ендірген, музей екі компоненттен тұрады, 1) «Гулаг іздері» - ландшафтық және антропогендік ортадағы ерте заман іздері; 2) «Террор некрополі» - террордан зардап шеккендер мен зардап шеккен жерлер, нысандар туралы. Жоба виртуальды картотека, уақытша және тұрақты көрме, анықтамалық ақпарат, тақырыптық рубрикалар, музей қүжаттары бөлімдерін қамтиды, мультимедиялы  музей экспонаттары  бұрынғы КСРО елдері музейлеріндегі репрессия тарихынан сыр шертетін экспонаттар, фотосуреттер мен құжаттарды қамтиды (http://gulagmuseum.org) . 

Мәскеудегі 2001 жылдың басында құрылған «Радио және телевидение» виртуальды музейі – Ресейдің мәдениет және БАҚ тарихынан мәлімет береді  (http://www.tvmuseum.ru). Жоба концепциясы ЮНЕСКО қолдауына ие болған. 
Әлемдік тәжірибеде виртуальды музейге саяхат аудиогид көмегімен бірге жүргізіледі. Қазіргі таңда әлемнің көптеген елдерінің музейлері өз музейлерінің  виртуальды музей ретіндегі көшірмесін жасауды жүйелі жолға қойып келеді. Солардың бірқатары: 

www.lovre.fr – Лувр.
vm.kemsu.ru - Алғашқы қауым виртуальды музейі.

www.skd-dresden.de – Дрезден галереясы.

www.nasuonalgallery.org.uk – Лондон Ұлттық галереясы.

www.thebbritishmuseum.ac.uk – Британ музейі. 
www.museoprado.es – Прадо музейі.

www.polomusaele.firenze.it/uffizi - Уффици галереясы.

www.metmuseum.org –Метрополитен. 

www.hernitagenuseun.org – Эрмитаж.

www. museum.ru/gmii - А.С.Пушкин атындағы Мемлекеттік көркемсурет өнері музейі. 

www.tretyakov.ru - Третьяков галереясы.

www.rusmuseum.ru- Мемлекеттік орыс музейі.
Sai.msu./cjackson/ - Көркемсурет виртуальды музейі.

Museum.defa.ru/about/ - Экономикалық келісім кеңесі бренттер музейі.

www.md.spb.ru – Ф.М.Достаевский мемориалдық музейі.

Lomonosov.pomorsu.ru  - М.В.Ломоносов мемориалдық музейі. 

Museum.odessa.net/museum_pushkin - Одессадағы А.С.Пушкин мемориалдық музейі.  

www.pushkin.pskov.ru    - «Михайловск» А.С.Пушкин музей-қорығы.
www.museum.ru/kosmonav - Космонавтика мемориалдық музейі.

www.planettarium.ru – Планетарий.

Pavlovskart.spb.ru – «Павловск» музей-қорығы, Еуропадағы ірі сарай-парк  архитектурасы ескерткіштері.

www.darwin.museum.ru – Дарвин музейі. 

www.bam.ac.uk – Лондон балалар  музейі. 

www.civilzation.ca – Канада пошта музейі. 

www.museikino.ru – Москва кино музейі.
http://openkremlin.ru  – Кремль виртуальды музейі. 

http://whitehousemuseum.org – Ақ үй виртуальды музейі.

Art Projert виртуальды музейі (www.artproject.com) 17000 картина, 600000 графика, 300000 авторлық бұйымдар, 700000 археологиялық, 1000000 нумизматикалық құндылықтарды электронды экспозициялайды. Музейде Стритвью талабы бойынша саяхат жасап, әрбір экспонатты 7000 мегапикселге дейін үлкен өлшемде көруге болады. Art Projert әлемнің келесідей 17 ірі музейіне аудио-гид виртуальды саяхат-тур жасатады: Көне ұлттық галерея, Берлин – Германия; Фрир өнер галереясы, Смитсон институты, Вашингтон, Колумбия –АҚШ; Фрир коллекциясы, Нью-Йорк – АҚШ; Берлин картина галереясы, Берлин – Германия; Метрополитен музейі, Нью-Йорк – АҚШ; Қазіргі заман өнері музейі, Нью-Йорк – АҚШ; Королева София музейі, Мадрид – Испания; Тиссен-Борнемис музейі, Мадрид – Испания; Кампа музейі, Прага – Чехия; Ұлттық галерея, Лондон – Ұлыбритания; Версаль сарайы – Франция; Мемлекеттік музей, Амстердам – Нидерланды; Мемлекеттік Эрмитаж, Санкт-Петербург – Ресей; Мемлекеттік Третьяков галереясы, Москва – Ресей; Тейт галереясы, Лондон – Ұлыбритания; Уффици галереясы, Флоренция – Италия; Ван Гог музейі, Амстердам – Нидерланды.

Украйна мемлекетінің ЭЛАУ: вертуальды музейі – Presentasion Transcript (www.elau.org) бағдарламасы қазіргі таңда Украйна және оған көршілес мемлекеттер арасында музей құндылықтарының коллекциясын цифрлау нәтижесінде электронды  есеп тіркеу кітабын, музейлердің тапсырыс, сұранысына орай музей коллекцияларының PDF, DjVu, SWF, doc, mobi, т.б. форматтардағы электронды кітаптарды, 6400 – 12600 DPI технология арқылы көне фотонегативтерді сканерлеп веб-сайттарға орналастыруды вертуальды айналымға ендірді. Вертуальды турлар мен вертуальды музейлердің айналымға енуі әлем музейлері арасындағы халықаралық байланыстарды жаңа бағытта жолға қоюмен қатар, бір-бірімен тез арада тәжірибе алмасып отыруды іске асырады.  
Виртуальды музейлерге саяхатқа шығу арқылы виртиуальды турист бола аласың (http://tours.pilot.ua). Әлемнің бәсекеге қабілетті, дамыған елдерінің басым бағыттардың бірі инновациялық нанотехнологияларды қоғамның барлық саласында қолданысқа енгізуден көрінеді. Мемлекеттің қарқынды дамуында музейлер мен туризмді қатар дамытудың шешуші рөл атқаратыны сөзсіз. Бұл ХХІ ғасыр музейлері жолға қойып отырған инновациялық қадам. Қазақстандық www.kettik.kz сайты арқылы да Қазақстан өзінің халықаралық туризм инфрақұрылымын дамтытуға байланыс орнатқан Египет, Біріккен Араб Эмираты, Үндістан, Италия, Франция,  т.б. елдердің тарихи-мәдени туризм нысанындағы музейлері мен тарихи музей-қалаларына, музей-сайттарына виртуальды турист болуға болады. 

Вебсайт-музейде музей қорының электронды каталогы орналасады. Электронды каталог музей қорымен толық танысуға мүмкіндік береді, әрі музей қорын қолжетімді етеді. Себебі, музей экспозициясында музей қорының белгілі бір бөлігі ғана орналады. Электронды каталогтар қарауға ұсынылатын сайттар: 
www.museum.ru
www.gramota.ru
www.russianboston.com
www.lomuza.spb.ru
www.allmuseums.spb.ru
www.smirnova.net
www.london.ru
www.expert.ru
www.oblmuseums.spb.ru
www.hist.msu.ru
www.museums.artyx.ru/catalog
www.links.travel.ru/guides/sights/museum
www.museum.museum-online.ru/Catalogue
www.wn-paintind.ru/WorldPaintingResources
www.iotekar.ru/museu.htm
www.russiannet.ru/galleries.html
www.impressionism.ru
Сұрақтар: 

Вертуальды музейлер ұйымдастырудың маңызы неде?

Озық үлгідегі виртуальды музейлер.

Электронды аудиогидтер жүйесі: таралымы, тиімділігі.

Дәріс 11-12.  Музеолог бағдарламасының қолданыс аясы

Музеолог – музейілерге арналған сандық каталог

Кіріспе 

Музеолог еркін бағдарламалық жасақтама Орта Азияның бас музейлары жүзеге асырған жобасының қорында 1998 жылы ЮНЕСКО әзірледі. Алматыдағы ҚР Орталық Мелекеттік музейі және Қырғызстандағы тарихи музей бағдарламалық жасақтаманы Еуропалық одақтың IST зерттеу және дамыту жөніндегі бағдарламамен қаржыландырылған жобаның шеңберінде тестілеуге арналған тірек орыны болды. Музеолог бағдарламасы «Heritage Net мұралар желісі» жобасының жалғасы болып табылады. Бұл жоба Орталық Азия елдерінің тарихи, мәдени және табиғи мұралары жөніндегі виртуалды музейлардың телекоммуникациялық желісі. 2002 жылдан бастап бағдарламалық жасақтама Коммуникация және Ақпарат бағдарламасының шеңберінде Алматыдағы ЮНЕСКО Кластерлік кеңсесінің қолдауында болды. Бағдарлама Интернет-қосымшаларға арналған тілдердің ішіндегі ең атақты тіл JAVA тілінде жазылған. Бұл тілмен арнайы бағдарламалық қамтамасыз да пайдалануға болады. 5-ші және одан кейінгі нұсқаларындағы Internet Explorer-дің браузері болса жетіп жатыр, себебі ол JAVA-сценарилер өңдеушісін қолдайды. Тиімді жүйелендіру – есеп, идентификация, музей заттарының каталогизациясын және ғылыми-зерттеу жұмысын қамтамасыз ететін ғылыми-ұйымдастырушы қор жасауға Музеолог септігін тигізеді. 

Музеолог – музейлар топтамаларының ақпараттық каталогын, яғни электронды каталог жасауға негізделген компьютерлік бағдарлама. Бұл құралдың көмегімен музей төмендегі тапсырмаларды жүзеге асырады: музейға тиісті топтамаларды сақтау; топтамаларды басқару мен есеп алу; қоғамның топтамаларды көруін қамтамасыз ету; басылымдардың жариялануы.

Музеологтың басқа бағдарламалардан айырмашылығы: біріншіден, Музеолог бағдарламалар іспетті заттарды мәтіндік жазбалар арқылы ғана сиппаттамайды, сонымен қоса кескіндердің шектеусіз саны арқылы сипататтайды; екіншіден, бір сиппаттау жүйесіне топтамаларды басқарушы мәліметтерді (экспонат қозғалысы, қайта жөндеу, сақталғандығы жайлы мәліметтер), әртүрлі мәдени мұралар санатына қатысты топтамаларсипатамасының мәліметтерін енгізуге көмектеседі. Әсіресе: археологиялық артефактілер; жаратылыстану-ғылыми пәндер; этнографиялық, мәдени қызығушылық танытатын бейнелеу және декоративті-қолданбалы өнер пәндері; үшіншіден, бұл бағдарламаны тек қана музей қызметкерлері ғана емес, сонымен қатар оқу тәртібінде бағдарламаны қолдана алатын кез-келген Интернет қолданушысы да пайдалана алады.

«Менің жұмыс кеңістігім» өрісінің көмегімен музей қызметкерлері қандай экспонаттарды көпшілікке көрсетуге, ал қай экспонаттарды жұмыста ғана қолдануға болатынын шешеді. Бағдарлама жалпы қолданбалы форматтар, бірыңғай әдістеме қолдану арқылы музейлер мен мәдени мекемелер арасындағы мәліметтердің алмасуына әсер етеді.  Бұл жүйе музейдің жұмысына еніп, нақты бір музейдің спецификасы мен дәстүріне максималды сәйкес келуі қажет.

Музеолог – жұртшылықтың еркін пайдалануын ұйымдастырып, жаңа ақпараттық және коммуникациондық технологияларды пайдаланып, музей топтамаларын көпшілікке керсетудегі музейдің рөлін түсіну мүмкіндігі.

Музеолог бағдарламалық жасақтама білім беру үрдісіндегі жаңа әдістерді ғаламдық білім жүйесіне музей білімдерін біріктіру арқылы, мектеп және университеттердегі компьютерлерлерді, ұялы телефондар мен жаңа әдіснамалық материалдарды қоса отырып, жаңа заманымыздағы ақпараттық тасымалдауыштардың көмегімен мәдени мұраны сақтай отырып қалыптастыруға ықпалдасады. Музейды каталогтандырудың басты себебі – мәдени мұраларды заңсыз пайдалануға әсер ету. Бұл Object ID стандарты ретінде жүзеге асырылды. Object ID стандарты ЮНЕСКО Музеолог бағдарламалық жасақтамадағы музей объектілерінің материалданған сауалнамасына, ұсыныстарына сәйкес. Бұл сонымен қатар, қауымға Музеолог өнімдері жайлы ақпарат беру, қоғам игілігі болып табылатын ашық каталогты жариялау жолымен музей мекемелеріндегі жемқорлықтың төмендеуіне әсер етеді.

«Музей қорының Электрондық каталогының» мәліметтер дерекқорының жасалуының зерттеудегі, отандық тарих пен мәдениетті сақтау мен оның көпшілікке тарату тәжірибелік мәні зор. 

Музеолог бағдарламалық жасақтаманы енгізудің қор көздері. Музеологты қайдан жүктейді және қалай орнатады?

Бағдарламалық жасақтаманы мына адрес бойынша көре аламыз: http://www.unesco.kz/museolog/download/museolog-4.7.4tjwin-bundle.zip
Windows XP операциялық жүйемен NTFS бөлімінің форматталған түбіріне жүктелген файлды архивтен шығару керек. Тек USB-тасымалдаушымен ғана жұмыс жасауға болады. Музеолог жұмыс директориясы пайда болады.  Соған кіріңіз. 

Бағдарламаны қалай қосады? Қалай аяқтайды?

1-сурет. Музеологты қосу/тоқтату 
start.bat – берілген файлды екі рет шертіп, іске қосыңыз. 

Қолданушы аты: admin, құпия сөз: 1
stop.bat – тоқтату, қорларды жабу және мәліметтерді сақтау 

скриптін іске қосыңыз.

2-сурет. Музеологтың серверлік бөліктерін іске қосу мен Windows қорғаныс жүйесінің хабарлауы

Windows қорғаныс жүйесінің хабарлануы. Java(TM) Platform SE binary бағдарламасының блокқа түсіп қалуы: «Блоктан шығару» түймесін басамыз. (2-суретке қараңыз). 

Ескерту. Музеолог бағдарламасының іске қосылуынан кейін Аpache Tomcat веб-серверімен және PostgreSQL серверлік бөліктері іске қосылады. 

Музеолог сандық каталогының іске қосылуы

Бағдарламаны іске қосу үшін Internet Explorer немесе Mozilla браузерлерінде мына адрестерді тереміз.

Музейде орнатылған Музеолог сервері: http://localhost:8080/museolog  немесе 

http://127.0.0.1:8080/museolog.
 ЮНЕСКО-да орнатылған орталық сервер: http://www.unesco.kz/museolog.
3-сурет. Музеолог серверінің адресі
Ескерту. Сонымен қоса Музеолог NTFS үшін форматталған флеш-картадан іске қосыла алады. Музеолог бағдарламасын stop.bat командасы арқылы аяқтамай флэш-жинақтауышты шығармаңыз.

«Оқу» тәртібі

4-сурет. Музеолог БҚ- ның бірінші беті

Ашылған терезеден (4-суретті қараңыз) біз тәртіптердің біреуін 

таңдауға болатынын көреміз:

– «Оқу» тәртібі 

– «Қолданушы тәртібі»

«Оқу» тәртібі Интернеттің кез-келген қолданушысына қол жеткізерлік, бұл тәртіп сұраныстарды инвентарлық нөмірден басқа барлық санаттар бойынша орындай алады. Яғни, «оқу» тәртібінде қолданушыда тек қана әкімшінің (жазбаны жасаушы) растаған өрістердің сиппаттамасы бар экспонаттарды көре алу құқығы ғана бар. Сонымен қатар, «оқу» тәртібі арқылы шақырылған жазбада көпшілікке көрсетуге ғана болатын ғана ақпарат немесе өрістер болады. «Оқу» тәртібінде сіз артефакттерді әртүрлі критерийлербойынша іздеп, олар жайлы ақпаратты көре аласыз.

Қолданушы тәртібі

5-сурет. Музеологқа кіру

Дерекқорға жазбаларды еңгізу тіркелген қолданушылар (музей қызметкерлері) арқылы жүзеге асыралады, олар бағдарламаға «қолданушы тәртібі» терезесі арқылы өз аты мен паролін жүйелі теріп, кіре алады.Мысалы: Қолданушы аты: admin, пароль: 1 (5-сурет).

Әкімшінің «Бас мәзірінде» (6-сурет) келесі тармақтар бар: 

· «Басқа артефактілер» – «Артефактілер» типті артефактілер бойынша жаңа жазба қосу; 

· «Археология» – «Археология» типті артефактілер бойынша жаңа жазба қосу; 

· «Жаратылыстану ғылымдары» – «Жаратылыстану ғылымдары» типті артефактілер бойынша жаңа жазба қосу; 

· «Жазбаларды экспорттау» – кейіннен «Жазбаларды импорттау» тармағы көмегімен импорттауға болатын zip-дерекқорының барлық жазбалары бар файлды көшіріп алу;

· «Жазбаларды импортау» – дерекқорына «Жазбаларды экспорттау» көмегімен XML-файлдан алынған жазбаларды қосу. Zip-файлды алдын-ала ашу керек; 

- «Жұмыс кеңістігі» – өз «Жұмыс кеңістігіне» кіру керек. Сіз «Жұмыс кеңістігіне» өту арқылы бұл не екендігі туралы анықтаманы оқи аласыз;

 6-сурет. Әкімші бас мәзірінің интерфейсі

· «Тезаурусты импорттау» – Сіз мәзірдің бұл тармағы көмегімен тезаурусты рәсімделген файлдардан тұратын дерекқорына импорттай аласыз;

· Тізімді импорттау» – сіз мәзірдің бұл тармағы көмегімен авторланған(тіркелген) тізімдерді арнайы рәсімделген файлдардан тұратын дерекқорына импорттай аласыз;

· «Басқару» – қолданушыларды басқару, сіз жаңа қолданушыны қоса аласыз, оны өшіріп және оның тіркеу ақпаратын өзгерте аласыз; 

· «Парольді өзгерту» – өз пароліңізді өзгерту;

· «Сессиялар» – бұл тармақтың көмегімен сіз осы уақыт мезетінде дерекқормен қандай авторланған(тіркелген) қолданушы жұмыс істеп жатқанын біле аласыз;

- «Байланыстан ажырату» – Музеолог жұмысын аяқтау. Жұмысты браузердің терезесін жай жабу арқылы ғана емес, мәзірдегі осы бұйрықтың көмегімен дұрыс аяқтауға тырысыңыз.
Каталог құрылымы

Сандық инвентарлық каталогта әр пән немесе пәндер тобы келесі мәліметтермен беріледі:

· құрылымданған жазба, дәстүрлі инвентарлы кәртішкенің сандық эквиваленті;

· сандық кескіндер;

· библиографиялық мағлұматтар. 

Төменде осы түрлі мәліметтердің сипаттамасы берілген.

Пәндер, пәндер тобы. Каталог құрамында жеке пәндер де, пәндер тобы да болады. Пәндер тобы каталогына қосылудың екі нұсқасы бар. 

Бірінші нұсқа – әрбір элемент жеке сипаттаманы қажет ететін топ. Егер, мысал ретінде триптихті алсақ, онда әрбір панноға каталогтың жеке жазбасы меншіктеледі. Триптих сипаттамасы жеке беріледі. Әрбір үш панноның жазбасында триптих жазбасына сілтеме болуы керек, және керісінше, триптих 

жазбасында әр панно жазбасына сілтеме болуы керек. Жеке идентификациялық топ номерлері мен оны құраушы бөлшектердің болуы топтың кез-келген бөлігін не топты толықтай басқару (орын ауыстыру, қайта жөндеу және т.б.) 

бойынша операциялардың жүзеге асырылуын қамтамасыз етеді. Осылайша, топ белгілі бір жағдайларда ажыратылымды болып келеді.

Екінші нұсқа – құраушы бөліктері жекелеген сипаттаманы қажет етпейтін топ. Жиынның сипаттамасы жеке бөлшектердің санын, олардың біркелкі пайда болуын көрсетуі қажет. Осындай жағдайларда топ ажырамас біртұтас ретінде орын ауыстырады, басқарылады, үнемі қарастырылады.
Құрылымдалған жазбалар

Артефактілерді (бейнелеу, декоративті, халық өнері мен дәстүрі, этнологиялық жинақтар, көліктендіру), археологиялық затар немесе ғылыми-жаратылыстану жинақтар заттарын сиппаттауға байланысты жазбалардың түрлі құрылымы болады. Заттардың үш үлкен топқа жіктелуі мына себептермен түсіндіріледі, заттың шығу тегін анықтау мынаған байланысты: биотоп немесе геологиялық формациядан алынған табиғи шығу заты туралы немесе археологиялық артефакт, тарихи заманның артефактісі туралы сөз болса.

Әрбір жазбада ондаған сипаттама өрісі болады. Олардың кейбіреуінде факультативті, басқаларында міндетті ерекшеліктер болады, яғни сипаттама өрісінің болуы жазбаны толықтығына қажет. Сипаттама өрістері топтарға бөлінген, олардың әрқайсысы каталогтың негізгі функцияларының біреуімен (жиынтықты басқару, ғылыми және көркем сипат, сақтау және т.б.)

байланысқан мәліметтерге сәйкес келеді. Толық жазбаны көрген жағдайда мәліметтер осы топтарға бөлінген түрде ұсынылады. Жазбаның әр түрінің келесі топ түрлері бар: 

Артефакттерді жазу:

· жинақтарды басқару – бұл топта жинақты басқаруға қажетті мәліметтер бар: заттың сәйкестендірілген нөмірі, қазіргі орны, зат иесінің есімі, алынған әдістері, т.с.с;

· белгіленуі – зат немесе санат атауы, аты (атау бар туынды үшін), жинаққа қатысты болған жағдайда, жинақ немесе оның құраушы бөліктерінің нөмірі;

- сипаты – заттың физикалық, эстетикалық, этнологиялық сиппаттамасы;

- консервация – заттың физикалық жағдайы туралы, қайта жөнделуі мен консервациясына қатысты амалдаржайлы мәліметтер;

- тарихи анықтама – заттың тарихы жайлы мәліметтердің жиынтығы: авторы белгілі болса, шығу мерзімі немесе кезеңі, шыққан орны;

- құжаттарды басқару – бұл топта түгендеуге алынған заттар емес каталог жазбасына және оған сәйкес сандық суреттерге қатысты мәліметтер бар.

- библиография – библиографиялық мәліметтер;
Археологиялық заттардың жазбасы:

· жинақты басқару;

· белгілену;

· сипаттау;

· кертартпа;

· пайда болуы (зат табылған археологиялық қазбалардың нақты географиялық орны);

· мерзімдеу (мәдени кезеңі (егер белгілі болса), мерзімдеудің техникалық әдісі);

· библиография;

· жинақты басқару.

Ғылыми-жаратылыстану заттардың жазбасы:

· жинақты басқару;

· пайда болуы (заттың табылған орны жайлы мәліметтер);

· анықтама мен сипаттама (бұл санаттың өрістері құрылған, әрине, табиғи обьектілер сипатының есептемелеріне байланысты);

- кертартпа;

- құжаттарды басқару.

Жинақты басқару тобы заттың санатына қарамастан, барлық жазбаларда болуы туралы айта кеткен жөн. 

Бұл топтың өрістері барлық санатқа ортақ бола тұра артефактлерді, ғылыми-жаратылыстану және археологиялық заттарды біріктіруші көпжоспарлы жинақтармен басқаруға мүмкіндік береді.

Жазбаны өңдеу. Дерекқорға енгізілген жазбаны өңдеу үшін бас мәзірден «Менің жұмыс кеңістігім» тармағын таңдау керек. Онда дерекқорға өзінің паролімен кіретін қолданушылардың барлық жазбалары орналасқан. Жазбаны таңдап, «Өзгерту» тәртібін таңдаймыз. Қайта шыққан терезеде мәтінді түзетіп, 

«Өзгерту» бұйрығын орындаймыз. Егер біз мәтінді өзгертпестен кескінді ғана қоссақ, онда «Өзгерту» бұйрығымен кескін ғана қосылады.

«Менің жұмыс кеңістігім» – «Жұмыс үстелі», мұнда: сіз енгізіп, бірақ бекітпеген жазбалар (яғни жазба авторы);

· жазба импортының нәтижелері;

· бейне импортының нәтижелері;

· жазба экспортының файлы; 

· кескіндер жинақтарының экспортының файлы.

«Менің жұмыс кеңістігім» терезесінде қолданушының барлық жазбалары орналасқан. Оларды «Өзгертуге», «Көруге», жалпы каталогтың дайын сипаттамасын «Бекітуге» және «Жоюға» болады. Дерекқорға қолданушы енгізген жазбаларға қатысты кез-келген әрекетті қолдану құқығы тек сол құпиясөзбен кіре алатын қолданушыда ғана бар.

«Оқу» тәртібінде Музеолог жүйесіне кірушілерге жазбаның қолжетімді болуы үшін «Менің жұмыс кеңістігім» мәзірінде жазбаны бекіту керек. 

Музеологқа кіруші жазбаны өзгерте не болмаса жоя алмайды, себебі оның әкімшілік (музей қызметкері) бекіткен сипаттама өрісі бар экспонаттарды көруге ғана құқығы бар («оқу» тәртібі). 

Дерекқорға жазба енгізу үшін қолданушыларды тек басқарушы ғана қоса алады. 

Жазбаны жасау

Жаңа жазбаны жасау үшін «*» белгісі бар міндетті өрістерді толтырып, «жасау» батырмасын басамыз (7-суретті қараңыз). Жаңадан жазба пайда болғаннан кейін қалған өрістерді толтырып (жазбаны түзетеміз), «өзгерту» бұйрығын басамыз. Жазбаны өңдеу тәртібінде «өзгерту» батырмасы «құжатты сақтау» бұйрығын орындайды.

7-сурет. Жазбаны жасау.

Жазбаны іздеу

8-сурет. Мәдени мұра санаттары. Жазбаны іздеу.
«Қолданушы тәртібінде» сіз артефакттерді әртүрлі санат бойынша іздеп, ақпаратты өзгертіп, көріп, орналастырып немесе жоя аласыз (8-сурет).

«Артефакт» бөлімінде мысал үшін енгізілген жеке музей 

заттарын іздеу бірнеше параметрлер бойынша орындалады:

- атауы;

- тақырыбы (баспалар мен көркемөнер шығармашылығы үшін);

негізгі инвентарлық нөмір;

- санаттар (тезаурустан таңдау – пәндік класификатор);

- білім саласы (тезаурус);

- орындау техникасы (тезаурус);

- материал (тезаурус);

- кескін;

- мерзімдеу.
Бас мәзірден сіз «іздеу» жолын таңдағаннан соң басқа терезе пайда болады. Онда жазбаны бір немесе бірнеше параметрлер бойынша іздей аласыз (атауы, материал, мерзімдеу және т.с.с). 

Мысалы, сіз экспонаттың тек атын немесе инвентарлық нөмірін білесіз делік. Сіз өзіңізге белгілі мәліметті сәйкес өріске жазып, бекітесіз. Келесі терезеден өзіңіз іздеуге берген экспонаттың кәртішкесін аласыз. Жалпы мәліметтер бойынша тізімдеп іздеу: түскен жылы, материал, техника, табылғандар және т.б. 

Жазба экспорты

1. Дерекқорға бірнеше экспонат енгізілгеннен соң нұсқаны сақтаған жөн. Бұл үшін бас мәзірден «Жазба экспорты» бұйрығын таңдаймыз (9-суретті қараңыз). Экспорт айтарлықтай ұзақ болады (уақыт мәліметтер дерекқорындағы жазбалар санына шамалас), сондықтан «сыртқы тәртіпте» орындалады.

2. «Менің жұмыс кеңістігім»: «жазбаны экспорттаудың нәтижесі» жолын таңдаймыз.

9-сурет. Жазба экспорты

3. «Жазбаларды экспорттаудың нәтижесі»: «экспорт файлын көшіріп алу» жолын басамыз.

4. «Файлды жүктеу» терезесі: «Сақтау» батырмасын басамыз.

5. Сұхбаттық терезеден архивті жайлды сақтауға арналған папканы таңдап, атын енгіземіз: «Сақтау» батырмасын басамыз (10-сурет).

Ескерту. Үнемі пайдалануға (дерекқор мен сандық кескіндерді жазу) арналған сандық каталог архивін жасау қажеттілік болып табылады.Сандық каталог – музей жадысы. Оны жасап шығару бірнеше жылдық еңбекті талап етеді. Сондықтан әрдайым архив жасауды ұмытпаңыз. 

10-сурет. Жазбаны эксорттаудың нәтижесі

Жазбаны импорттау

1. «Көру» батырмасын басу арқылы (11-сурет) Экспортталынған 

жазбалары (export.zip) бар файлдың жолын көрсетеміз. Экспортталынған файл Музеолог 4.3 және одан жоғарғы нұсқаларымен жасалғанын қадағалаңыз.

2. «Файлды таңдау» терезесіндегі «Қалта» жолында (export.zip) 

файлына жолды көрсетеміз. Мысалы,  E:\museolog\backup_CSMRK\export.zip.
3. «Жазбаны импорттау» терезесіндегі «Файлды таңдау» жолына E:\museolog\backup_CSMRK\export.zip жолын жазып, «импорт» батырмасын басамыз. «Жазбаны импорттау іске қосылды». Импорттау үрдісі аяқталғаннан соң сіз импорттау нәтижесін өз жұмыс кеңістігіңізде көре аласыз.

Ескерту. Импорттау барысы ұзаққа созылады (уақыт дерекқорындағы жазбалар санына шамалас). 

11-сурет. Жазбаны импорттау

4. Жазбаны импорттау нәтижесін көру үшін «Менің жұмыс кеңістігім» терезесіндегі «Жазбаны импорттау кезіндегі қателіктер» жолын басамыз.

Жазбаны импорттаудың нәтижесі (12-сурет).
12-сурет. Импортталынған жазбалар
Жазбаны жою
Бас мәзірден «Менің жұмыс кеңістігім» тармағын таңдаймыз. Бұл мәзірден экспонат санатын және оған сәйкес жазбаны таңдаймыз. Тізімде, әр жазбадан соң «Жою» бұйрығы тұрады. Жойылуы керек жазбаны таңдап, «Жою» батырмасын басамыз. Содан соң жазбаны жойылуы туралы құптау шығады.

Кескіндермен жұмыс

Музей жинағына кіретін барлық заттар сүретке түсірілуі керек. Зат қажетті мөлшерде суретке түсіріліп, нөмірленген түрде архивке енгізіліп және оған сәйкес жазба толық толтырылса ғана мүлік ретінде қарастырылады. 

Сандық кескіндер топтаманы сақтап қалу үшін маңызды: зат зақымданған жағдайда суреттер бағаланбас көмек көрсетеді. 

Зат ұрланып не болмаса жоғалған жағдайда полиция немесе кеден қызметіне суреттің берілуі оның шекарадан алып шығуында, сатылуында танылу ықтималдылығын жоғарлатады. Мәдени мекемелер мен көрмелер ұйымы (уақытша қолданысқа арналған заттарды таңдау) арасындағы әріптестік үшін маңызы зор.

Әрбір зат суретінің саны заттың түріне байланысты: жоспар түріндегі сандарға (кесте, қолжазбалар, суреттер), әдетте, 1 сурет жеткілікті. 

Екі сурет екіжақты заттарға қажет, мысалы, медальдар, тиындар. 

Үш өлшемді заттарды айтатын болсақ, суреттердің саны ғылыми құжаттану мен заттың сәйкестендіруінің талаптарына байланысты. 

Каталогтың сандық кескіндерін жасау және олармен жұмыс 

істеу төмендегі жағдайларды қарастырады:

· сандық суретке түсіру;

- компьютерге аудару;

- кескінді индекстеу;

- архивті жасау;

- кескінді импорттау.
1. «Көру» түймесін басу арқылы экспортталған кескіні (image.zip) бар файлдың жолын көрсетеміз (13-сурет). 

2. «Файлды таңдау» терезесіндегі «Қалта» жолынан файл (image.zip) жолын көрсетеміз.

13-сурет. Кескінді импорттау

Мысалы, E:\MUSEOLOG\backup_CSMRK\images.zip.

«Ашу» әмірін орындаймыз.

3. «Жазбаны импорттау» терезесіндегі «Файлды таңдау» жолына E:\MUSEOLOG\backup_CSMRK\images.zip жазып, «Импорт» батырмасын басамыз. «Кескінді импорттау іске қосылды». 

Импорттаудың нәтижесін сіз импорттау аяқталғаннан кейін өзіңіздің жұмыс кеңістігіңізде көре аласыз. 

4. «Менің жұмыс кеңістігім» терезесінде кескіндерді импорттаудың нәтижесін көру үшін «кескіндерді импорттау кезіндегі қателіктер» жолын басамыз.

5. Кескіндерді импорттаудың нәтижесі (14-сурет). 14-сурет. Импортталған кескіндер

Кескіндерді қосу

15-сурет. Кескіндерді қосу

1. «Көру» батырмасын басу арқылы дискіңіздегі файлға жол көрсетеміз. (15 сурет).

2. «Файлды таңдау» терезесіндегі «Қалта» жолынан файл (image.zip) жолын көрсетеміз.

Мысалы, C:\Documents and Settings\Басқарушы\Менің құжатым\Менің суретім\CSMRK_KP_047.jpg «Ашу» әмірін орындаймыз.

3. «Кескіндерді қосу» терезесіндегі «файлды таңдау» жолына C:\Documents and Settings\Басқарушы\Менің құжатым\Менің суретім\CSMRK_KP_047.jpg жазып, «қосу» батырмасын басамыз. 

«Кескін топтамаға қосылды»: Нәтижені сіз «Кескіндерді басқару» бұйрығын басу арқылы көре аласыз. 

4. «Кескіндерді басқару» терезесінде кескіндерді қосудың нәтижесі көрінеді. Сонымен қатар суреттің өзін «CSMRK_KP_047» жолын басқаннан соң көресіз. Бұнда сәйкесінше суреттерді көріп, сонымен қоса, керегі жоқ кескіндерді «жою» батырмасы арқылы жоя аласыз (16-сурет). 

16-сурет. Кескіндерді басқару

Музейға еңгізілген заттар кескіндерін кері кодтаудың кілті

Музейға енгізілген әр артефакт пен әр суреттің өзінің коды болады.

Ыңғайлы болу үшін артефакт пен кескін жазбасындағы кодтың алғашқы нышандары сәйкес болуы керек, бұл қолданушыға жеке графикалық файлдарды сәйкестендіріп, олардың нақты қатыстылығын анықтауда қолайлы. 

Сурет саны ғылыми құжаттану мен зат сәйкестілігі талаптарына сәйкес алынады. 

Мысалы: CSMRK_KP_3232_4_01.JPG, 

CSMRK_KP_3232_4_01_11.JPG, 

CSMRK_KP_3232_4_01_22.JPG, мұндағы

CSMRK – музей коды (ҚР Орталық Мемлекеттік музейі).

KP_3232_4 – Музейға түскен заттардың Бас Кітабы не КП 3232/4 бойынша экспонаттың. Мұнда мүліктік нөмірдің бөлшегі болады.

Екіжақты зат (медальдар, тиындар): 01 – алдыңғы жағы; 02 –

артқы жағы.

Үш өлшемді зат: 01 – алдыңғы жағы; 02 – артқы жағы; 03 –

қырынан.

11 – зат бөлшектерінің бірі немесе 22 – зат бөлшектерінің бірі; 

т.с.с. 

jpg – jpeg форматтағы кескіні бар файлдың кеңейтілімі.

Қазақстан облыстық музейларының коды:

KOMGIK – Қарағанды облыстық тарихи-өлкетану музейі;

AOIKM – Атырау облыстық тарихи-өлкетану музейі;

AOKRIKM – Құрманғазы аудандық тарихи-өлкетану музейі (АО – Атырау облысы; К – Құрманғазы; R –аудандық);

KZIKM – Қызылорда облыстық тарихи-өлкетану музейі;

KZJRIKM – Жаңақорған аудандық мәдени-тарихи-өлкетану музейі (KZ – Қызылорда облысы; J –Жанақорған; R – аудандық; К – мәдени);

KZSHRIRJM – Ы.Жақаев атындағы Шиелі аудандық күріш егу тарихының музейі (KZ – Қызылорда облысы, SH – Шиелі; R – аудандық; I – тарихи; R –күріш егу; J – Жақаев; М – музей);

PAIKM – Павлодар облыстық тарихи-өлкетану музейі;

PALIBYM – Бұқар жырау атындағы Павлодар қаласының әдебиет және өнер музейі (В – Бұқар; Ү – жырау; М – музей);

SEIKM – Семей облысытық тарихи-өлкетану музейі;

VKEMZ – Шығыс Қазақстандағы сәулет-этнографиялық табиғи-ландшафты қорық-музей;

VKEMZ_KP_###_### - негізгі қор үшін;

VKEMZ_KPNV_###-### - ғылыми-көмекші қор. 

Тезаурустар мен нормативті алфавиттік тізім (кейде нормативті тізім деп аталады). Онда топтама заттарын индекстеу үшін орнатылған терминдер. Бұл сөздіктердің ақпаратты тиімді іздеуді жүзеге асыру мен индекстеу және координацияны қамтамасыз етуде маңызы зор.

Тезаурус – терминдердің реттелген иерархиясы. Ол түпкі терминнен басталады. Тезаурус түріне байланысты терминдер үш өзара байланысқа біріге алады: 

· берілген терминнің нақтырақ терминмен бірігуі (ипонимді өзара бірігу);

· бұрыңғы жер бөлшегі болып табылатын географиялық жер атауының төмен деңгейлі жер атауымен бірігуі (географиялық өзара байланыс);

· физикалық зат атауының оны құраушы бөлшектер атауымен бірігуі (физикалық құрамның өзара байланысы).

Музеолог бағдарламасының әрбір тезаурусында жоғарыда айтылған өзара байланыстардың біреуі және түпкі терминдердің біреуі ғана болады. Техникалық тілмен айтатын болсақ, Музеолог бағдарламасы тек біртұрпатты тезаурустармен жұмыс жасайды. Мысалы, ипонимдік өзара байланыстың негізінде құрылған мәдени кезеңдер тезаурусы:

00 – кезең

01 – тарихқа дейінгі

02 – тас ғасыры

03 – палеолит дәуірі

03 – неолит дәуірі

03 – мезеолит дәуірі

02 – өтпелі кезең

03 – чалколиттік

03 – энеолиттік

03 – кейінгі неолиттік

02 – қола дәуірі 

03 – ерте қола дәуірі

03 – орта қола дәуірі

03 – кейінгі қола дәуірі

02 – темір дәуірі

03 – ерте темір дәуірі

03 – орта темір дәуірі

03 – кейінгі темір дәуірі, т.с.с.

 Тезаурус импорты

1. «Тезаурус импорты» тармағын мәзірден таңдаймыз, онда сіз импорттағыңыз келген тезаурусты таңдап «ОК» бұйрығын басасыз (17-сурет).

17-сурет. Тезаурустардың біреуін импорттау

2. «Дереккөз файлын таңдау» жолында мәтіндік форматта алдын-ала маман сақтаған тезаурусы бар файлға жолды «Көру» батырмасын басу арқылы көрсетеміз (18-сурет).

3. «Файлды таңдау» терезесінде керекті тезаурусы бар файлға 

жолды көрсетеміз.

Мысалы, C:\distrib\museolog\thesaurus\vid_rod_specie.txt, «Ашу» батырмасын басамыз.

4. «Дереккөз файлын таңдау» жолына. 

C:\distrib\museolog\thesaurus\vid_rod_specie.txt жазамыз да «ОК» 

батырмасын басамыз.
18-сурет. Дереккөз файлын таңдау.
Тезаурусты импорттаудың нәтижесін сіз «Тезаурус импорты» тармағын басу арқылы көре аласыз.

5. «Тезаурус импорты» терезесінде: Тезаурусты импорттаудың 

нәтижесінен біз таңдалынған тезаурус санының өзгергенін 

көреміз (19-сурет).

Ескерту. Қалған тезаурустарды импорттау үшін «Тезаурус импорты» қадамдарыныңбәрін кезекпен орындау керек (1-5 тармақтарды қараңыз).

19-сурет. Тезаурус импорты

20-сурет. Мәзірдегі «Тезаурус импорты» тармағы

21-сурет. Тізім импорты

Қалған авторланған тізімді импорттау үшін «Тізім импорты» қадамдарының бәрін кезекпен орындау керек.

Назар аударыңыз. Мәзірден «Тізімді импорттау» тармағын таңдаған кезде (20,21-суреттер) тізім импорты барлық «Тезаурус импортының» келесі қадамдарына (1-5 тармақтарды қараңыз) қатар келеді. 

Өнер пәні куәлігінің тіркеу кәртішкесі

Өнер пәні куәлігінің тіркеу кәртішкесі (Objeсt ID) мекемелерге, қоғамдар мен жекелеген адамдарға антиквариат және өнер заттары туралы біріңғай құжатты қалай жүргізіп, заңсыз тасу мен ұрланған жағдайларда қалай іздеп, олардың бөлшектері бұзылып, зақымданған кезде қалай қайта жөндеу керек екендігін түсінуге көмектеседі. Өнер пәні куәлігін жасау жобасын 1993 жылы өнер және мәдени мұраға көмек көрсететін мекемелердің бірі – Дж. Пол Гетти қоры ұсынды. Қор 1997 жылы ресми түрде енгізілген стандарт (Біріккен Ұлттар Ұйымы, Интерпол, Еуропа Кеңесі, Халықаралық музейлар кеңесі, Еуропадағы қауіпсіздік және ынтымақтастық кеңесі мен АҚШ Ақпараттық агенствосымен білім беру, ғылым және мәдениет (ЮНЕСКО) мәселелері бойынша бірлесу.) жасап шығарды. Бұл стандартқа сараптама жиналыстарының, тәжірибелік іскерліктің халықаралық көрсетілімінің нәтижелері, құқық қорғаушы органдармен, кедендік қызмет пен музейлармен, мәдени мұра институттарымен, сақтандыру компанияларымен, өнер заттарын сату, сатып алу, бағалаумен айналысатын ұйымдармен жүргізілген кеңестер нәтижелері енгізілген. Халықаралық мекемелер (ЮНЕСКО, ИКОМ, Интерпол, т.б.) Өнер пәні куәлігінің стандартының пайдаланылуына септігін тигізеді. 

Қазіргі уақытта оның бүкіләлемдік әкмшілік құқықтарын ИКОМ 

иеленген. Object ID(Біріккен Ұлттар Ұйымы «Мәдени құндылықтарды заңсыз 

айналдыруға қарсы заңды және практикалық шаралар» ЮНЕСКО БАСШЫЛЫҒЫ білім беру, ғылым және мәдениет мәселелері бойынша.) кәртішкесін толтыруға кірісу үшін жазбаны өңдеу тәртібінде ашу керек. 

Егер ондай жазба болмаса, жазбаны жасау керек (Жазбаны жасау бөлімінен қараңыз). 

22-сурет. Өнер пәні куәлігінің тіркеу кәртішкесі

Object ID  өрістері Музеолог бағдарламалық жасақтамадағы жазбаны өңдеу бетінің соңында орналасқан. Object ID өрістерінің көбісі Музеолог өрістерімен қатар жүргізіледі. Музеолог өрістерінің мәндерін Object ID өрістеріне көшіру үшін сәйкес сілтемені пайдаланыңыз (22-сурет).

Қорытынды. Музеолог бағдарламалық жасақтамасы музей міндеттерінің шешілуін қамтамасыз етуге, қоғам және зерттеушілердің топтамаларға қол жеткізуін ұйымдастыруға мүмкіндік береді.

Сұрақтар:

Музеолог бағдарламасының ҚР енгізілуі және қолданыс аясы

Облыстық тарири-өлкетану музейлеріне бағдарламаның енгізілуі.

Әдебиет: 

Свободное программное обеспечение. Приложения для образования, культуры и доступа к информации: Учебное пособие. Автор/создатель: Калима Туенбаева, Жанат Куленов, Шынар Когабай. Кластерное бюро ЮНЕСКО в Алматы Казахстан. – Алматы, 2009 
Дәріс 13-14.  Музейдегі ақпараттық техникалардың қолданыс аясы.

Сенсорлы ақпараттық  киоскілер. Қазіргі жаһандану заманында ақпараттық технологиялардың дамуы, музей саласына цифрлі жүйелерді енгізуге әкеліп,  музей өзінің келермендеріне  қажетті ақпаратты осы технологиялар арқылы ұсынады. Жаңа технологиялар экспозициялауды көркемдеп, әр бір экспонатқа қосымша мәтіндік және суреттік түсініктеме беріп, виртуалды көрме ұйымдастыруға және қордағы экспонаттар жайлы толық мәлемет алуға мүмкіндік береді. Ресей музейлерінде сенсорлы ақпараттық киоскілер көбінесе электронды көмекші немесе ақпарат беру жүйесі қызметін атқарады. Осы технологияны өндіруші компания сенсорлы ақпараттық киоскілердің  қызметі шектеусіз деп ойлаған. Сондықтан әлемдік музейлердің  технологияларды енгізу тәжірибесін зерттеп, музей технологияларының мүмкіндіктері көп екенініне көз жеткізеді. Зерттеу барысында ең көп музей технологиялары АҚШ музейлерінде пайдаланылатыны  белгілі болды. Екінші орында Таиланд орналасты. Бұл мемлекеттің барлық музейлерінде келермендерге қызмет көрсететін сенсорлы киоскілер орналасқан. Олардың қатарында: Ауыл шаруашылық музейі, Қайық құрылысы музейі, Су асты әлемі музейі және тағы басқа музейлер бар. Киоскілер келермендерге  дыбыспен безендірілген мультимедиалық жобаны көруге мүмкіндік береді. 

 
АҚШ-тың көптеген музейлерінде сенсорлы киоскілер Ресей музейлерінде сияқты электронды көмекші қызметін атқарады. Олардың арасында ең танымалдары: Тарих және ғылым музейі (Техас), Ғылым және технология музейі болып саналады. Наппа қаласындағы өлкетану музейі басшылығы барлық таптағы адамдардың музейге деген қызығушылығын тудыру және келермендер санын көбейту мәселесін шешу жолдарын іздестірген. Музей басшылығы музейге тек оқушылар мен студенттер келсе, халықтың мәдени дамуы төмен болатынын білген. Мәселені шешудің ең тиімді жолы музейге сенсорлы киоскілер енгізу болды. Киосктер экспозиция залдарында орналасып, келермендер қордағы да экспонаттарды көре алды. Сенсорлы киоскті пайдаланған келермен экспонаттарды көру, толық ақпарат алу мүмкіндігіне ие болды. Ақпарат  дыбысы бар мультимедиалық жоба ретінде ұйымдастырылған. Мұндай жаңа технология жайлы естіген әр түрлі жастағы қала тұрғындары музейге көптеп келе бастайды 

Сенсорлы киоскілер Вирджина музейінің «Доблести и славы» залында орналасқан. Онда 42-дюймті сенсорлы тақта соғыста қаза тапқан офицерлер мемориалына арналған. Мемориал қаза тапқан офицерлердің өмірбаяны және ерліктері жайлы ақпарат береді. Әлемдегі ерекше қолданысы бар киоскілердің бірі Флоренциядағы Давид мүсінінің жаныдағы Сенсорлы киоск болып саналады. Бұл Микеланджелоның шедеврі болғандықтан, киоскіні қолданушылардың саны өте көп. Мүсіннің биіктігі 5,5 метр болғандықтан, орта бойлы адам мүсінді көре алмайды. Сондықтан сенсорлы киоскті мүсіннің жанында орналасуы, шедевр жайлы толық мәлемет алуға мүмкіндік береді. Сенсорлы киосктің  алғаш орналасуы мүсінге реставрация жасалу кезінде болғандықтан, киосктен ақпарат алушылар саны көп болған.  

  
Сиднейдің тарихи музейінде келермендер киосктің көмегімен, материктің тарихымен, аборигендер заманынан қазіргі Австралия жайлы толық мәлемет алуға мүмкіндіктері бар. Сонымен қоса киосктің көмегімен,  белгілі объекті картаға орналастыру арқылы көптеген жылдар бұрын бұл жерде не орналасқанын білуге болады. 

  
Ченектади музейі  барлық қала халқының тарихын сақтаушы музей ретінде әлемге танымал. Музей киосктері камерамен жабдықталғандықтан әр бір келермен өзі жайлы бірнеше минуттық ролик түсіре алады. Ролик әр түрлі ақпараттық технологияларға жазылып, мұрағатқа өткізіледі. Сонымен қоса келермен өзінің алдындағы үш келерменнің түсірілімін көре алады немесе өзіне қажет тұлғаның түсірілімін көре алады. Бірақ бұл музейге қанша жыл және қанша түсірілімі бар екені белгісіз. 

  
Атланта тарихы музейінде сенсорлы киосктер «Мезозой дәуірі гигантары» экспозициясына арналған. Бұл киосктер миллиондаған жыл бұрынғы тіршілік және бұл дәуірде өмір сүрген ірі жануарлардың қаңқасының құрылысы жайлы мәлемет береді. Киосктер басқа экспозициялар жайлы мәлемет беріп, музейдің жұмыс істеу тәртібі, орналасуы және жаңалықтарын насихаттайды. 

 
Британ музейінің залдарында сенсорлы терминалдар Ежелгі Египет тарихы экспозицисына арналған. Сенсорлы Сенсорлы киосктер 10-15 жастағы балаларды оқутушы және қызыққан сұрақтарына жауа беретін құрылғы қызметін атқарады. 

Лувр музейінде Шығыс тарихы экспозициясына арналған үш сенсорлы киоск орналасқан. Олардың көмегімен келермендер 1000 жылдық тарих беттеріне саяхат жасай алады. Адамзаттың пайда болуынан алтын ғасырға, ислам дәуіріне саяхат жасайды. Мұнда 6000 фотоқұжаттар және 400 түсіндірме мәтіндер, карталар және диаграммалар орналасқан. Сонымен қоса мультимедиалық жоба келермендерге экспозиция жайлы толық мәлімет береді. 

Мичиган штатындағы радио музейінде сенсорлы киосктер танымал радиолардың шығу тегі жайлы мәлемет береді. Сонымен қоса музейде интернет арқылы виртуалды саяхат жасау арқылы музейдің барлық экспонаттарымен танысуға болады. Мұндай киосктер қолайлы орындықтармен жабдықталған. Өйткені экскурсия ұзақ уақытқа созылады. 

Аудиогид.  Аудиогид- музей экспозициясы, көрме және өлкемен жеке танысуға арналған фонограммалық құрылғы. Негізінен аудиогид бірнеше аудио фрагменттерден тұрады. Фрагменттер номірленеді және сызбаға орналастырылады. Егер аудиогид фрагметтер жайлы толық мәлемет  берсе, онда оны аудиоэкскурсия деп атайды. Шетелде аудиогидттер кең таралған. Әсіресе Ресейде көптеп пайдаланылады. Аудио гидті музейлер және жеке өнертапқыштар жасайды. Кейбір телефон операторлары аудиогид қызметін көрсетеді.  Ресейде аудиогид мына музейлерде кедеседі: Мемлекеттік Эрмитаж музейі, Третьяков галереясы, Мемлекеттік бейнелеу өнері музейі. Музейлерде аудиогид музей қызметіне кіреді және жеке төленуі мүмкін немесе билет құнына кіреді. Музейлерде аудиогидтер арнайы  қызмет етіп, цифрлі аудио құрылғы болып саналады. Қазіргі кезде екінші топтағы аудиогидтер көптеп пайдаланылады. Ол КПК негізделіп, тек есту ғана емес мәтін мен суретті көрсетеді. Сонымен қоса GPS және RFID технологиялары қондырылған аудиогидттердің болашағы зор, олар экспонаттың орналасқан жері және объектті тез анықтайтын құрылғы болып саналады, аудиогид жолсерік қызметін атқарумен қатар, арнайы магнитті сезгіщ белгілер арқылы экспозицияны қабалдайды да, келермен қай экспозицияда тұрса, сол тақырыпта экскурсия жүргізеді. 
Москвада: 

«Москва кремлі» Мемлекеттік қорық –музей - http://www.kreml.ru/
Мемлекеттік Третьяков галереясы - http://www.tretyakovgallery.ru/ 
Орыс, ағылшын, неміс, итальян, француз тілдерінде.

А.С. Пушкин атындағы Мемлекеттік көркемсурет музейі -http://www.museum.ru/GMII/
А.С. Пушкин атындағы Мемлекеттік музей - http://www.pushkinmuseum.ru/
Мемлекеттік тарихи музей  - http://www.shm.ru/  Орыс, ағылшын, неміс, итальян, француз тілдерінде.

Санкт-Петербургте: 

Эрмитаж  - http://www.hermitage.ru 
Исаакиев соборы -  http://www.cathedral.ru/isaac 
Мойкадағы А.С. Пушкиннің музей-үйі - 
http://www.museumpushkin.ru/info/moykainfo.php
Ф.М. Достоевский атындағы әдеби-мемориалдық музейі -http://www.md.spb.ru/
Фонтан үйі - А. Ахматова музейі - http://www.akhmatova.spb.ru/index.php 
Юсупов сарайы - http://www.yusupov-palace.ru/ 
Орыс, ағылшын, неміс, итальян, француз, фин және испан  тілдерінде.
РФ басқа қалаларында: 
Пермь облыстық өлкетану музейі  - http://www.museum.perm.ru/ 
ТМД елдерінде: 
Беларусь Республикасының Ұлттық көркемсурет музейі -http://www.museum.bsu.by/ 
М.В.Романова атындағы Могилевск облыстық музейі -http://mogilewmuseum.iatp.by/ 
«1943 ж Киев үшін шайқас» атты  Мемлекеттік қорық-музейі -

http://www.battleforkyiv.org.ua/ 
Ғаламтордағы аудиогидтер (негізгі бөлігі тек ағылшын тілінде): 

Audioguide2go - http://www.audioguide2go.com/
Ұлыбритания қалаларына аудиогидтер. 
iToors - http://itoors.com/
Нью-Йорк, Калифорния, Глазго, Прага, Париж, Лондонқалаларына аудиогидтер.

MP3CityGuide - http://www.mp3cityguides.com/
Амстердам, Барселона, Вена, Рим, Флоренция, Берлин, Венеция, Прага, Париж қалаларына аудиогидтер картамен бірге.

OGGTours - http://www.oggtours.com/
Аудиогидтер жинағы 
ItalyGuides - http://www.italyguides.it/
Италия қалаларына аудиогид, ағылшын, итальян, француз тілдерінде 
Tourcaster – http://www.tourcaster.com/
Әр түрлі мемлекеттерге арналған аудиогидтер 
Tourdio - http://www.tourdio.com/
Аудиотур жинағы
iAudioguide.com – http://iaudioguide.com/
40 түрлі мазмұндағы аудиогидтер (ағылшын, француз, неміс және итальян тілдерінде)
Audissey guides - http://www.audisseyguides.com
АҚШ қалаларына аудиотур 
National Geographic - http://www.nationalgeographic.com/podcasts/walks.html
Әйгілі журналдың атынан аудиосаяхат 
iJourneys - http://www.ijourneys.com/
Италия, Вена, Зальцбург және Барселона қалаларына аудиотур
Talkingtrip.com - http://www.talkingtrip.com/
Лондон, Барселона және Нью-Йоркке аудиогид
PodGuides.net - http://www.podguides.net
Бірнеше аудиотур 
BlueBrolly -  http://www.bluebrolly.com/
Лондонға аудиосаяхат 
Dorling kindersley books - 

http://www.dorlingkindersley-uk.co.uk/static/cs/uk/11/travel/podcast.html
Лондонға аудиосаяхат 
Talking Street - http://www.talkingstreet.com/
Бостон, Нью-Йорк, Вашингтон, Сиэтл, Филадельфия, Чикагоқалаларына аудиогид.

 Audio City Tour-http://www.audiocitytour.com/
Амстердамға  аудиотур 
Rick Steves' Free Audio Tours - http://www.ricksteves.com/news/travelnews/0602/audiotour.htm
 Лувр,  д’Орсэ, Версаль және  Парижге  аудиогид 
Visitscotland.com -
http://www.visitscotland.com/sitewide/edinburghpodcast
Эдинбурке  аудиогид 
Siam Soundtrek - http://www.soundtrek.org/mp3tours.html
Бангкокке  аудиоэкскурсия ағылшын тілінде  

Your-Friend in Vienna - http://www.your-friend.info/vienna/tour.html
Венаға  аудиогид  (ағылшын, неміс, испан, итальян және француз тілдерінде )
Citiesinsound.com - http://www.citiesinsound.com/
Лондон, Париж, Эдинбург, Рим ішінде аудиосяхат  
Walkingthedavincicode.com - http://www.walkingthedavincicode.com/walkingtour.html
Парижге аудиосаяхат  

Variantguide.com - http://www.variantguide.com/
Мәскеуге аудиогид 

Сұрақтар:

Сенсорлық киосктер қызметінің музей үшін маңызы.

Аудиогид қызметінің тиімділі, маңызы неде?


Әдебиеттер:

www.vizerra.com 
Ноль Я.Л. Информационные технологии в деятельности музея. – Спб., 2007.
Дәріс 15.  Электронды экскурстар мен музейлік лекториилер жүргізу әдістемесі.

Экскурс – музей залдарына немесе белгілі бір музейлік тақырып бойынша музейден тыс жерде жүргізілетін, сондай-ақ экскурстық басылымда жарияланған экскурсия мәтіні. Музейден тыс жерде жүргізілген және басылымда жарияланған экскурс мазмұны экспонаттардың фотосуретімен бірге беріледі.

Экскурсовод – экскурсиялық қызметті кәсіптік түрде жүзеге асыратын адам.

Музейлік интерактивтілік - дәрісхананың белсенді қатысуы мен музейдің коммуникация мақсатында жеке тәжірибені музей ішінде жақсартуды көздейтін технология. Мұндай технология мәдени – ғылыми мақсатта (интерактивті кәсіп, театральды экскурсия, рольдік ойын) пайдаланылады. Сонымен қатар қосымша материалдарды (белсенділіктің парақшалары, шығармашылық тапсырмалар, интерактивті ақпараттық кітапшалар) жасауда іске асады. Музейдің қызметінде балалар мен ересек топтармен қарым-қатынасқа түскенде қолданылады.

Музей интерпретациясы (латын, interpretatio – түсіндіру, жеткізу) – музей қорындағы, музей экспозициясындағы, музей дискурсты контекстіндегі   мәдениет және табиғат мұралары  нысандарын таныстырып, түсіндірудің  күрделі жүйесі. Таным үдерісінің құрамдас бөлігі болып табылады. Музейлік интерпретация, түсіндіру пәні ретінде музей қорын жинақтаудан бастап, экскурсия жүргізу және жарияланым жұмысына дейінгі барлық кезеңдеріне қатысады. Танымның ғылыми әдістері негізінде мұраны интерпретациялау арқылы музей өзінің әлеуметтік және миссиялық қызметін атқарады, осылайша қоғамдық пікір қалыптастырады. Музейлік интерпретацияның өсуі, көпшіліктің музейді интерпретация мен ойлар кеңістігінде қарастырылуымен жүзеге асады.

Музей коммуникациясы - музей мен қоғам, қоршаған ортаның  арасында қарым-қатынасты белсенді орнату, музей заты арқылы музей келушілеріне үздіксіз  білім беру мен музейлік ақпаратты қабылдау, тарату, қоғамға, қоршаған ортаға енгізу үдерісі. Музей коммуникациясының базалық формасы түпнұсқалар, мәдениет және табиғат мұраларына интерпретацияланған музей экспозициясы болып табылады. Ғылыми айналымға музей коммуникация ұғымын 1968 жылы канадалық музейтанушы ғалым Д.Ф. Камерон енгізген. Музей коммуникацияның білімдік аспектісі музейлік педагогика болса, мініз-құлық аспектісін  музейлік психология анықтайды.

Музей аудиториясымен жұмыс - музейдің ғылыми-ағартушылық қызметінің жүзеге асуы.  Музей аудиториясының жұмыс формасы тиянақтылық және қозғалмалылығымен ерекшеленеді. Базалық формасына экскурсия, музейлік дәрістер кіреді; сонымен бірге қазіргі музейдің тәжірибесінде ғылыми оқылымдар (конференция, сессиялар, мәжілістер), клубтық жұмыс (үйірме, студия), конкурстар (олимпиада, викторина), концерттер (әдеби кеш, театралданған көріністер), музей мейрамы, тарихи ойындар кеңінен қолданылады. Олардың  синтезі мен сырттан енгізілген тәжірибелер жаңа формалардың (экскурсия-сабақ, театралды экскурсия, арттерапевтік сабақтар) құрылуына негіз болды. 

Дискурс (латын, discere - адасу, француз, discours, discourse, ағылшын - пайым сөз, аттану) - мәтінде өзге факторлармен байланыстағы сөздің негізгі ұғымдарынының бірі. Дискурс термині мағынаның ұғымын білдіріп, оның ішінде лингвистикалық емес факторларды түсінуге мүмкіндік береді. Дискурс термині музейтануда музейлік және музеологиялық деп ажыратылады. 1) Музейлік дискурс – музей ісінің әртүрлі бағыттарына автордың өз ойлары мен мемлекеттің мәдени саясатына және музей саясатына қатысты ұстанымдары тән. Музейлік дискурс сараптауы музейдің коммуникативті өзгешелігін айқындауға мүмкіндік береді. 2) Музеологиялық дискурс музей қызметіне қатысты сөздік қызметті, соның ішінде теориялық ойлаудың, суреттеу мен музеологиялық дискурсты сараптау барысындағы тілді түсіндіреді, музей бағытына байланысты ғылыми, тарихи, техникалық, мифологиялық, т.б. көптеген контекстердегі сипаттауға, саралауға қатысты метатілдерді қолданады.

Сұрақтар:

Музейлік экскурстар өткізу және басылымдарда жариялаудың тиімділігі

Музейлік дискурстар жүргізуді және ұйымдастыру жолдары

Музейлік лекторииларды жүргізуді ақпараттандыру. 

